
KIXINTTE SAYI?

 Nrowe nuurame muru wira nivekele.

Tith’ihu, hiyo ninnooxukhuruni Nyuwo, voosiis’ula,
mwaha w’okathi ula muulupale wo othukumana-tho, ni
okhunla Masu a Apwiya, opweha va ohoolo wahu. Nto—nto
ni nivekelo vano, wira Erooho Yoowaarya ekuxe ele ekhanle
Muluku, ni enivahe Yeeyo hiyo, wira nikhume nipuro nla
n’okokhorela olelo ni mirima sootthapa soosareya ohakalala.
Ninnoona owerya Wanyu wuulupale wo ovuluxa, Pwiya, moota
onaavuluxaaya ootthukweliwa ni waakhaliha ootaphuwa,
onninisuweliha “itthu saakhanle, ni sikhanle, ni sintthuna
orwa.” Ni ninnooxukhuruni mwaha wa itthu iya.
2 Ninvekela wira Nyuwomunireerihe okathi onsomaahuMasu
Anyu vano hoothe. Ni naakhumaka, ehimmwe mmurimani
mwahu, naarowaka mphironi, “Mirima sahu saaniniviha mwa
hiyo okathi Owo, Erooho Yoowaarya, aalavulaawe ni hiyo okathi
naarowaahu mphironi.”
3 Mmureerihe khula murumeyi olelo, mapuro othene, arumeyi
Anyu aneemererya Yeela, Ekeekhai Anyu. Mwaakhule mavekelo
aya wa aretta. Nvonihe irutthu sinwereiwa s’ale anihaaxeya.
4 Pwiya, hiyo ninvekela wira Nyuwo murowe eriyari
y’atthu ni mphavele epyo ele yootthommwa iwe, Pwiya, ni
muruuhe, mwa enamuna khata, wira Waarya omwaleele
mphito, Pwiya. Tthiri, ninnaamini wira ewoora yootepa
oxa, nsuwa nnootupweela naakuvaka onkela nsuwa, nto
vahilekenle enookhala “khivampisa-tho.” Okathi ni Ehimalelo
sinootakanxana okathi Muluku n’atthu Awe anrowaaya
otakanxana. Ni ninvekela, Muluku, wira, okathi yoowo,
wira naalakiwe eriyari y’ale anrowa otakanxiwa mwa Kristu,
aniihaniwa Mwaakameliwa Awe.

Munikhaliherye, olelo, niilikanyihaka, nihisuwelaka ele
ekhanle ya meelo, masi noolikana wira naakhele etthu p’itthu,
Pwiya, mpakha vansuwelaahu, Nyuwo erinaanyu wa hiyo. Hiyo
noolikanawira naakhele. Hiyo ninvekela eparakha elawa ovuwa
wa Muluku, mwa Nsina na Yesu Kristu. Amen.

Mukilaathiki.
5 Tthiri kaahitteeliwa murima, voosiis’ula, okathi
waavolonwe aka ni khoona wira a—atthu yaahithukumana
vamosa wira ekhalane muteko wo waakokhorela Apwiya. Ni
ninoohimya mihupi vano sa olelo ohiyu. Onookhala muteko
w’ovoniha olelo ohiyu. Ninrowa okhala naavekelelaka aretta,
olelo ohiyu. Okathi vakhani ovinre, awo…

6 Kivolowaka, Billy, mwan’aka, ookileela, khwira, “Ookhala
mu—mulopwana mmosa va, okhanle masikhini eettinhe ekaaro
erakamelo yinci-ene.” Ni khwira, “Miyo—miyo kimuhenle
musaala, Paapa.”
7 Miyo—miyo kirwiiye kiileliwe nsana ohiyu, ni—ni
nkaawenrye osoma vanci-ene mwaha wa exikola ya Ttiminku
kaarowaaka olavula, voosiis’ula. Tivo kikuxa soolepa kamosa-
kamosa kithanlale aka sa ele kimwiiwale aka munna mmosa
ohimya, nto vaavo kikumiha yoosoma, wira kikhalane nisomi
na exikola ya Ttiminku voosiis’ula; ni niitthokihaka, ni
niilikanyiheryaka muteko w’ohiyu.
8 Nto Billy iirale, “Ookhala mulopwana mmosa mpaani
mmwe onwereiwa.” Khwira, “Miyo—miyo—miyo kaanitthuna
muronwe-ene omoona.” Tivo, kinoomala-ru ovolowa musaala
naanaano va. Ni munna mmosa a munnuwelo aka, ni
amwaar’awe, akilaathanse mmwe. Nto Erooho Yoowaarya
yaahikhuruwa eriyari ahu musaala naanaano va.
9 Muupuwele paahi, ohimya paahi muteko w’ovoniha, nto
Eyo yaahirwa vale. Munnona? Ni Eyo yoomuleela munn’ola
sothene sa itthu iiralyawe, ni etthu aakhanlyawe iiraka, ni etthu
etannyale mukattyamiho awe, ni nipuro owo okhumme awe, ni
sothene sa yoowo. Ni yaahikhala eruku yuulupale yooriipela
yaaithomeiye musaala. Vano eyo khupacerya waarya, waarya,
waarya, ni waarya, nto Erooho Yoowaarya khweettiherya.
10 Vano, kinoona wira mulopwan’owo ori mu…nipuro nlo
ottuli nno naanaano va. Owo ni mwaar’awe khino khaweryanse
okela mpaani mu, masi awo yaahihimyasa wira yaamurowa
ohalasa, khula enamuna, mwaha wa muteko w’okokhorela. Awo
ankhumasa, waattamela oYakima, Washington, ni arwaanse
yeettihaka ekaaro. Ni owo murumeyi a Ehapari yooreera.

Masi nihoona mahala a—a Muluku vale! Vaavo,
mulopwan’owo aakhanlyawe empa emosa ni aahilooliwa
ni sothene. Erooho Yoowaarya ehuupulula yothene ela.
Okathi, khino matothoro yiilipihale aya, omwiiriha sothene
saaweryaya, khino, mulopwan’owo, masi yaatthuneiye
ekwannyelo yaamukhaani ya Muluku, wira erukunxe eyaavula.
Olooliwa ni exookhi khiva mulattu, masi eri etthu naarowaahu
wiihana “woopela mw’epiphini,” moosuwela. Nyuwo, khino
enimootepihani, moone, okhala wira mwaamuliyala sothene
mutonko anyu osuwela, mwaaheleliwa murette owo. Masi
Apwiya Muluku, moota mahala Aya ni omoriwa ikharari! Ni
hata kihinatthi onvaherya nuulumo namavekelo, eyo yaahimala.
Munnona? Yaakunxe etthu khata yeeyo ya Muluku, ekwannyelo
khata eyo, wira yiiraneye.

Nkaakhanle oohimyaka ela. Ayo. Kinooweha vale,
kimmoona mulopwan’owo naanaano va. Ahe, miyo nkaasuwela
sintoko mwaamuwerya orwa olelo, wala nnari.

11 Okuluttuni kaari-aka, esumana ela. Miyo—miyo—miyo
okisivela apatthani aka weiwo. Wiitthyuuwa vakhani sihinatthi
mithukumano iya suulupale, moone. Ni kinoorwa owaani, wira
kirowe iwe kaxaye ikhopa n’axinna ala. Nto etthoko ela, itthoko,
kiireke, kimmakaaka-wo weiwe, tthiri atthu oophenteya. Ni
mulopwan’ola, munna eekeekhai, apatthani; ti yaawo.

Nto mmosa aya t’omusivela vancipale a—a alapwa anxaya.
Ni owo ookhalana nikhoma oosareya yaawo iwe. Ni—ni
koomoona mwalapwa mwaamukhaani ooreera iwe, mwalapwa
mwaamukhani, kaamuhimya wira aari yeeyo, “mwalapwa
nuusu orakama ni alapwa aili ootaphuwa,” moosuwela,
a—aatthimakasa vate vaavo. Nto khuupuwela, “Wulu, Joe
waammusivela okhalana etthu siisaale!”
12 Ni, vekeekhai, wArizona, nkaakhanle omurumeelaka owo.
Owo aamukela mweekosani, nto eyo yaamukhala emalelo
awe. Tivo nto miyo, khwira, “Khimukhanle okhalanaka.
Khanrumeeliwa alapwa iwe, epantte ele ya elapo. Okhala wira,
awo, ahe, awo khiyaakhanle waarumeelaka. Awo yaani…nave,
okathi, o—mukhalelo w’elapo ni ikosa, ni yaamukhwaasa.”
Vano nto, ekeekhai, mwalapwa ooxaya-no iwe, mwi—mwiici,
wala etthu emosa, khino, yaammwiiva, khula enamuna, owo
aakhumme-ru.
13 Vano nto mulopwan’ola khukiirela, “Nyuwo mmukuxeke.”
Masi miyo—miyo nkaakhanle omukupaliki. Miyo—miyo
kaarooxukhurela. Khuphiyerya osuwela wira, aari mmosa
w’alapwa awe oomusivelaxa.
14 Ni mulopwan’ola orina mwaara mwaamukhaani oophenteya
n’axinamwane. Nto nihiku nlo, owo aaroopacerya otthikela
ottuli ni ekaaro awe, ni yaari ekaaro Oldsmobile. Ni
mwalapwa owo mwaamukhaani t’orakama so paahi, mwalapwa
mwaamukhaani. Nto aamuvinre vasulu. Oldsmobile owo
aavinre vasulu va mwalapwa, vanthanani vawe va, nto
kimunyaanya, vaavo maluku mphironi yaamukenle aya
mmirimani mwawe vathi va, moosuwela. Ni—ni mwaar’awe,
ohiya omutthimakiherya mwalapwa mwaamukhaani wa tothoro
a axinama…Vekeekhai, tothoro a axinama aammwaatalela
wira arupe okathi ene yoowo, ni aammwiiva. Munnona?

Aahikhala mmiravo mukina ni miyo. Nto vamanlyaawe
ophiya vale, khwira, “Ole aari mwalapwa aka, miyo
kaammoopela.” Khwira, “Ti yeeyo tu. Omuhiya ohaawa
siisaale?”
15 Miyo khwira, “Ahe, nrowe nihimoopele.” Miyo khwira,
“Nrowe nilipelele vakhani.”

Khwaakumiha atthu othene, khurowa khunvekelela.
Mwalapwamwaamukhaani khukittharampithela. Nto owo, ayo,
owo…Munnona? “Sothene muntthunaanyu, mwaavekelaka,
mwaamini wira munimwaakhela; munookhalana,

munoovahiwa.” “Itthu sothene.” Owo ti Pwiy’ahu Muluku, kahi
siiso? Owo ti—Owo t’oreeraxa ni oothamaleya. Ni vekeekhai
hiyo ninnimphenta Owo, voosiis’ula; ni nininwehererya Yoowo,
ni nisuwelaka…
16 Kaahaathotola, nihiku nlo, a—anaitthoko oowuuluvala,
maama ni tiithi awe mempuru mmosa ooreera murima saana
a mu—muthukumano ola w’alipa-oowaamini. Ni maama ti,
oh, kinoona wira owo ookhuveela miyaakha emiya, ni atithi
awe, nave. Nto mwa miyaakha soophiyaka muloko ni miili
mulopwan’ola khonatoko weetta; orimummaathi, ommaathale
vale paahi. Ahiiso, khonwerya wummaathela mpararini, wala
etthu. Owo aammaathale vale mwa miyaakha muloko ni miili.
Oowuuluvala paahi. Nto ame awe arina ntoko munnuwelo
awe, woona waka, okhuveela miyaakha emiya, ni mutokweene
owo oohalela ompweteya muupuwelo awe wa akhili. Owo
onuupuwela wira ookhala onkuxa sothene orinaawe.

Vano miyo khuweha e…vameesa, othene ahu, amiravo
n’atokweene, nikilaanthe vale. Ntomiyo khwira, “Ninrowa vayi?
Niniira-ni?” Nto muhan’owo kaamankaaka-wo okathi uwo, ale
yaari ame awe ni atithi awe. Nto miyo khwira, “Ni nyuwo
munrowa weiwo, nave. Vekeekhai, othene ahu.” Munnona?
17 Muupuwele yeeyo paahi, okathi vakhani paahi,
nihinatthi opacerya nisomi nahu. Ti weiwo munrowaanyu.
Munwanela-ni? Wira nweryeke okhala. Munkhalela-ni?
Wira mukhwe. Khiyaarowa okhala etthu y’eloloxa hiyo
ohikupali evaheryo ya Muluku ya Ekumi Ehinimala? Exeeni
naakhanlyahu wuupuwelaka? Exeeni—exeeni yaakhanle
okhalaka mmuupuweloni mwahu, yaarowa oniliyaliha…
wa etthu p’itthu? Ankhi mwaarina itoolare emilyawu emiya, ni
mwaari mwaneene estaatu ya—ya oIndiana, wala estaatu ekina,
wala hata elapo, wala, vanaasiwa yeeyo, olumwenku wothene?

Mukhala okathi woophiyerya, muhaana ophiyerya yeeyo,
nave. Munnona? Ni voohihiyererya, nihiku ti nihiku, khula
okathi murima anyu ommanaaya, munrowa olukama yeeyo.
Munnona? Nyuwo, khuwaavo oxintta wa nyuwo. Nyuwo muri
epantte y’opweteiwa, ni, nyuwo, muhaana opweteiwa. Masi
mmuupuwele natiri, wira, “Ole ompweteiwa ekumi awe mwaha
wa Miyo onoophwanya.” Vano, muhakhu xeeni waakhanle
ophwanyiwaka ovikana Ekumi, munaamwi mwaasuwenle wira
olumwenku wothene ti wawinyu? Masi, nyuwo mwa—nyuwo
mwaphwanya-ru Ekumi, moophwanya etthu yuulupalexa
yaakhanle ophwanyiwaka. Miyo kintthuna…
18 Kirooweha moono aka woothiyana khoona-tho, naanaano
va, etthuvo ekina ya mahala a Apwiya. Isumana vakhani sivinre,
kaarimwiitthaneliwa telefoni. Nto mempuru mmosa oophenteya
a ekereja yeela, ahiiso erutthu yeela…Nkintthuna wiitthanaxa
ela ntoko ekereja. Miyo—miyo kintthuna kiitthane ela, ele…

Ntoko kaalavulaaka n’atthu amosa-amosa, awo khwira,
“Ahe, ekereja xeeni muniiraanyu mpantta?”

Miyo khwira, “Miyo nkiniira mpantta…”
“Muromolelo xeeni muniiraanyu mpantta?”
Miyo khwira, “Nnakhala mmosa.”
Khwira, “Ahe, muniira mpantta wa exeeni?”
Miyo khwira, “Omwene.”

19 Omwene! “Ni mwa Erooho emosa hiyo noopatisiwa
Momweneni mwemmo.” Mwa Eroho emosa, othene, Momweneni
mu! Yesu iirale, “Nvekele, ‘Omwene Anyu orwe. Otthuna
wanyu wiireye vathi va, ntoko Wirimu.’” Vano, Owo aaheemela
nsana naya Omwaako wa Orukunuwa, Owo khwira, “Vekeekhai
kinooleelani, wira akina yeemenle va, khanrowa olawiha okhwa,
mpakha yoone Omwene orwa mwa owerya.” Yaaroohimmwa
khalayi ene, ntoko soonalyahu, Omwaako wa Orukunuwa. Ni
Bibilia ohimmye wira, “Omwene wa Muluku ori mwa nyuwo.”
Tivo, ala atthu a Momweneni anihimya wira ela kehiyo etthoko
aya. Ela kehiyo etthoko ahu. Hiyo ninwehererya Orwa wa
Mwene, okhalihe Omwene.
20 Miyo kaahiitthaneliwa mwaha mmosa wowaakuveya, wa
mu—munna mmosa mutokweene onkhalaka ntoko tiithi aka.
Nto owo…Miyo kaammala-ru omusuwela, masi kinnuupuwela
nihiku kaamwaakhenle aka va wira kimpatise mmaasini. Nto
mulopwan’owo vahilekenle onoorowa okhalana iyaakha miloko
mithanu na mixexe n’emosa. Nto amwaar’awe oophenteya
yaarookiitthana, nto awo aryeene nfurumeera, khwira, “Owo
aarina ovonya wa murima voomalela.” Ohiya vo, owo aarina…
Oh, miyo kiniihana…nkinuupuwela nsina nene. Owereya wa
murima. [Munna mmosa muthiyana oniira, “Koronaariya.”—
Mol.] Owereya murima mukoronaariya. Kooxukhuru.
Owereya murima wa mukoronaariya, ni ovonya wa murima
voomalela. Tothoro khaamuvaha hata nroromelo, nnakhala. Nto
mulopwan’owo aamookhwa, nto owo khukiitthana.
21 Nto kinwela Ford aka mwaamukhaani a khalayi, kipacerya
otthara ephiro kirowaka Ohio, voowaakuvaxa kaaweryaaka, ni
nkaasuwela wira, nimosa wa mattheko aka naahikhoropana,
khukhera epenewu. Nto siiso, kirowaka iwe, kikhumaka
munsarihiwa kasoliina, ewoora yoophiyaka muloko n’emosa,
kaahixanka mwaha wa yoowo, miyo—miyo kinnimphenta.
Ni koosuwela, ya—yaatthikela-ru, Apwiya yapisa vale, vano,
naanaano wala vanalekele, nihaana orowa ovalaana.
22 Masi, eyo khenrowa okattyamiha Okuxiwa, vano. Munnona?
Nnari. Awo animoorwa toko, nto. Awo t’ancaleliwa, ale aronwe.
Awo t’anrwa toko. Munnona? Munnona? “Hiyo ninrowa ohala
nryeene akumi, Orwa w’Apwiya, khaninrowa waakhoottiherya
wala waahoolela ale anrupa. Nlope na Muluku ninooruma; ale

akhwiye mwa Kristu t’anrowa opacerya ovenya. Vano maitho
ahu yawoona oophentiwa ahu, vano ninoorukunxiwa, mwa
okathi, waaphila wa niitho, nto ni yaawo ninrowa okuxiwa
vamosa.” Munnona? Ale ampacerya orowa t’ancaleliwaxa
waahiya ale akhanle akumi.
23 Nto kikhumaka ontumihiwa kasoliina, ntoko ewoora
yanamuloko ni emosa, Erooho Yoowaarya khukileela,
“Muhixanke mwaha wa yoowo. Munoovahana-tho ntata ni
yoowo, mphironi, ni owo onimoorwa okereja,” mulopwana a
miyaakha miloko mithanu na mixexe ni mmosa, aluwelaka.

Vakumanne aka ni amwaar’awe ni oophentiwa
awe oxipiritaali oLima, khukileela sa mukhalelo awe.
Kivolowa, kimoona vale. Owo khwira, “Masi yookhala etthu
yootikiniha.” Khwira, “Owo—owo opacerya okhala saana,
ewoora yanamuloko n’emosa.” Ahe, nto miyo…Apwiya
yaahiwooniherya atthu awo itthu sinci-ene, yaasuwelaaya
wira nkaahimmye eyo. Okhala wira, awo ti yaapacenrye
okileela, “Owo khupacerya ovona.” Awo yaanisuwela wira miyo
kaamwaaleela ekeekhai.
24 Tivo, Ettiminku evinre, okathi kaavolowaaka mukafeteria
Blue Boar oLouisville, weiwo kinoonaaka wira ipursento
soophiyaka miloko mithanu na miraru sa muthukumano
ola annithukumana Ttiminku oxekuwa, wira elye, taani
kaamonne aka arwaaka mphironi? Kinimooleelani, murim’aka
waahithukumela okathi omoonale aka Munn’ihu Dauch
okhuruwaka muramphani, voolikana Owo saakihimenrye
awe. Miyo khunvaha ntata, m—mphironi.
25 Nto miyo—miyo kitthikela va Ettiminku evinre ohiyu
khulavula mwaha wo wiiraana, wa Wiiraana Wa Ethoonyeryo
y’Okathi. Siiso…Vano nto eyo yaahikhumeleliha, ele Owo
aahimmye awe. Ni va owo okilaanthi mukereja olelo, vaava
va ni hiyo, ntoko etthuvo ya mahala a Muluku. Okathi
aattikinyaawe ntata nawe vathi va eheema, eheema y’epheyo
owo aaryawe-mo, miyo kiirale, “Munna Dauch, munookhala
saana. Kinoowoonani-tho mukereja. Eyo, eyo ti SIISO
ANIHIMYA T’APWIYA.” Munnona? Owo ori va okilaanthi
mukereja, vaava va naanaano, Munna Dauch.
26 Kaahivonye vale, murumeyi kaamuhimyaaka, okathi
vakhani ovinre, Erooho Yoowaarya yaavolonwe aya khuupulula
itthu iya sothene; khimuleelamoota siiraneiye aya, ni khimuleela
etthu owo iiralyawe;moota yaakhumelenle aya,moota yiiraneiye
aya, sothene siiraneiye okhuma okathi yoowo, hata mukhalelo
wa murima w’amusi awe, ni sothene sa yeeyo. Ni khimuleela,
wira, “Yoomala.” Nto murumeyi okilaanthe vaava va, moono
woolopwana. Mwaamutthuna ovenxa ntata, mulopwana? Vale,
owo ni amwaar’awe, voolikana, naanaano va.

Va ori Munna Dauch, vaava va naanaano. Oh, wulu!

27 Owo kahi oothamaleya? “Itthu iye saakhanle, iye sikhanle,
ni sinrowa wiiraneya.” Anamoona mmosa, aili, araru. “Itthu
saakhanle, ele mwiirale anyu; itthu siniiraneya naanaano; ni
itthu sinrowa wiiraneya.” Ni khula okathi, voolikana, voolikana
ni Masu. Ti Muluku paahi onwerya wira yeeyo. Oh! Khanihiyo
ootteeliwaxa murima mwaha wa itthu iya?
28 Vano, etthu kaakuxeryaaka okathi vakhani-tho paahi, Billy
aahaana orowa waakuxa amwaar’awe ni mwaana. Ni owo iirale,
“Paapa, muhipacerye olaleya mpakha miyo otthika.” Tivo, ki—
kinoona wira owo ootthika vano. Ni mwa khula enamuna,
kihaana okhalana okathi owo. Nto kimphavela wiihuluxa
iwoora iya xexe so wuukhuwa kinoohelelaakani nyuwo othene
va, ni okhaliha minuutu miloko miraru ni mithanu, miloko
mixexe, moone, ni kiilipihaka wira kitthare.
29 Vano, miyo kaahitthapeliwa emaara emosa oChicago.
Kaaroomaliha muhina mwa minuutu miloko miraru, wala
etthu siiso, minuutu miloko miraru ni mithanu. Ni Ettiminku
evinre ohiyu saari minuutu miloko mixexe ni mithanu paahi.
Billy khwira, “Nyuwo vekeekhai muniira saana, paapa. Miyo
kinniisinnuwiha mwaha wa nyuwo, wa yeeyo.”
30 Ahe, khino, voosiis’ula, wira kikhalihe ntoko exikola ya
Ttiminku, nkinrowa woopisihani vanci-ene. Nto munoowerya
okhuma ni olya y’othana anyu, ni ovekela, ni otthika ohiyu
miteko sa ovoniha. Ninrowa opaka eliinya ya mavekelo olelo
ohiyu naavekelele aretta.
31 Vano, nyuwo mwaasuwelaka atthu vakhiviru, khula nipuro,
anwereiwa ni antthuna ovekeleliwa, mwaaruuhe va olelo ohiyu.
Munnona? Mwaarine-ene waaruuha, khula enamuna, mwaapixe
vaava. Munnona? Eyo t’itthu yuulupale, ti, waaruuha vaava
olelo ohiyu. Hiyo othene ninoothukumana. Nikhalaka siiso…Ti
yoolipa woocalelani, orowa nipuro nnipuro; vano munoomuhiya
mutthu, nto wookhala moonelo woowereya. Masi kawerya-
ru waathukumanya othene nipuro nimosa, nto kinoowerya
waavekelela. Vano, nyuwo mwa…Atthu yatthuna ovekeleliwa,
awo…Nyuwo muniira, “Enimwiiriwa?” Oh, vekeekhai. Awo
anoovekeleliwa. Mwaaruuhe. Apwiya yatthuna vale, ninookhala
vaava, naavekelele atthu othene. Okhala wira, kinnoona wira
evurelo ele yaneeraru enoopacerya weetta, moone, mwa—mwa
miyo. Ni miyo—miyo—miyo kintthuna kaavekelele atthu othene.
32 Vano nrowe nikhunle, voosiis’ula mwa Yoolempwa emosa
yoosuwelaxiwa kikunxe aka kaakuvaka nsana ohiyu, sikivonle-
ene ikhove saana, ni khulepa Soolempwa kamosa-kamosa
wira kimaliherye. Ni kikuxa etthu wira kaacererye. Miyo
koomwiiwa munna mmosa, emaara emosa, orumeela yoosoma
ela. Nto miyo khuupuwela…Miyo khulepa. Miyo khuupuwela,
“Ahe, kookupali wira kinookweretha eyo, okhala wira
vaamuweryaneya okhala yooreerela.”

Imaara sinci-ene ninniira yeeyo. Kinniweha, wira anci-
ene a nyuwo va, mookhalana ekapatti y’epaphelo. Vano
murumeyi onoowerya okhala ahimyaka etthu, vano nto
munoo—munoophiyerya nipuro nenlo, etthu emosa muhina
enimoohakalalihani. Vano nto Erooho Yoowaarya yaairaka
yeeyo, nto munoopacerya oteka okhuma vaavo, mutthaka
w’Apwiya. Nto eyo eri saana. Kooweha mmithukumanoni,
khula mapuro onrowaaka, alaleyi ni atthu alepaka. Eri saana.
Hiyo—hiyo nri va, mwaha wa yeeyo ekhalenle ahu va, ophavela
okhaliheryana mmosa ni mukina neettaka iphiro iya.
33 Nto vano nrowe nikhunle mwa Wiisuupulula, kapiitulu 3,
wakathi sa ekereja, nitthikelaka okathi mmosa wa ekereja.
Masi vano hiyo nri…hiyo…iwe. Ayo. Kaamuwerya okuxa
yoosoma ela paahi, nto ni Erooho Yoowaarya, olaleya Yeeyo
miyaakha emiya ni ohiphiyerya okumiha ele eri-Mo. Okhala
wira, mwa yoosoma yeela emosa, ntoko soosoma sothene sikina
sa mBibiliani, sothene sirootthavana.

Ni kintthuna kikuxe mwaha aka, voosiis’ula, wa yeela:
Kixintte Sayi? Vano, miyo kithanlale yeela okhala wira
kinuupuwela wira ola okathi nihirinaahu ohiyaka Erooho
ya muhakalaliho okhwa. Nihaana okhala mmuhakalalihoni,
mmuhakalalihoni voohihiyererya, khula nihiku. Paulo ohimmye
wira owo aahaana “okhwa khula nihiku, wira Kristu awerye
okhala.” Ni hiyo nihaana ohikhalakhala nihiyaka muhakalaliho
owo okhwa, mwa hiyo.

Vano, Wisuupulula, kapiitulu 3, opacerya eversiikulu 21,
hiyo ninsoma.

Ole onrowa oxintta onookilaathi ni miyo veehiceni
vaka, ntoko miyo…kixinttale-aka, kikilaathi vamosa
ni Atithi aka veehiceni vaya.
Ole ori ni maaru, aiweke etthu Erooho enleelaaya

ikereja.
34 Mooweha e—erehereryo ya yeeyo? Munnona? “Okilaathi ni
Miyo veehiceni Vaka,” kahi “vasulu veehice Aka.” “Veehiceni
Vaka,” eyo ti mwa erumelo Awe. Munnona? Ni iwe, ntoko—
ntoko Kristu oryaawe Mukhulupale, a Mukhulupale veehiceni
okathi ula, a erumelo yoomalela ya Muluku, siiso-tho Ekereja
enrowa okhala ni Yoowo, Mwaakameliwa onrowa okhala ni
Yoowo, veehiceni Vawe, mwa erumelo yothene. Munnona? Kahi
“vasulu va ehice Aka,” masi “veehiceni Vaka,” moone, vaavo
erumelo Awe emphiyaaya. Ehice eri vasulu va erumelo, ni—ni
erumelo emphiya voorakama ntokommikaanoni mwaya. Nto ela
ti okhuma Ohimala mpakha Ohimala. Muupuwele yeeyo paahi!
35 Vano, naasomaka ela, etthunelo aka kahi orwa va paahi
o—opatthana ni nyuwo atthu. Yeeyo, enkisivela wira. Masi
ka—kaakhalanne-ru oreeriwa wo wira yeeyo, kaamoorwa
owannyinyu, kivahane ntata ni kivaanele ni nyuwo, kikilaathi,

kilye ni nyuwo; ni kikilaathi, mukhitte mwamuuttutthi, kilavule
ni opatthana okathi vakhani.

Masi naarwaaka va, hiyo nri va mwaha wa etthunelo emosa.
Ela empa m’ottharuxiwa-mo. Ela ehice. Ela Ehice ya Muluku,
ni olamuliwa onkhuma mpaani mwa Muluku. Nto va ti nipuro
ninthukumanaahu, ninthukumanaahu mwa ophenta, mmosa ni
mukhwaawe, ntoko aKristu paahi anweryaaya ophenta. Masi,
mu, hiyo nri—hiyo nri vathi va—o—o—ohoolela wa Erooho
Yoowaarya. Erooho Yoowaarya eri eriyari ahu. Ni hiyo nri va
wira nikhale…wira niitthokelelemuhina, noone vanihaleelahu,
ocompa wahu, ni moota naakhanle ahu okelelaka ohoolo
okhuma varyaahu, mpakha vaatthuneyahu okhala vano; vatthu
varyaahu, ni vatthu vaatthuneya hiyo okhala. Nto ti yeeyo
ensomaahu. Arumeyi ansomaaya mapuro awo, w’atthu aya. Awo
yoonaka evonyeryo, y’atthu, nto awo ampacerya vaavo.
36 Vano, vahilekenle, kinoona wira ekereja khino yaahaana
owela nivalo naamukhaani osulu okathi ula. Nkintthokiha wira
voosiis’ula, yo wooniherya itthu iya. Masi miyo—miyo kinoona
wira, vahilekenle, Apwiya yatthuna vale, nihinatthi olaleya sa
Malope awo, kintthuna ki—ki—kiruuhele Ekereja etthu emosa
n—nyuwo murinaanyu osuwela, naanaano va, woona waka.
37 Nto vano hiyo ninrowa olavula ela, “oxintta.” Nuulumo
oxintta, vekeekhai, moosuwela etthu enihimyaaya. Muhaana
okhalana etthu wira muxintte. Ni okathi ula wa ekereja Erooho
Yoowaarya yaalavulaya va, Okathi wa Ekereja ya Lawotiseya,
ntoko simanle ahu osoma, yaanitthuna opwapweliwa.
Lawotiseya aahaana opwapweliwa, mwaha wa yawawe—
wo ohicaliwa wawe ni Kristu. Eyo yaaroomukumiherya Kristu
ota, mwa—mwa okathi aya. Ni Kristu aari ota, atthunaka
otthikela ovolowa. Iwo ophenta. Vaamanlyawe Owo okumihiwa
mpaani Mwawe Yoowo, aaphavela otthikela ovolowa, ni iirale,
“Ole onrowa ohula mukhora, Miyo kinookela mwa yoowo.”
Munnona? Ekereja, eneene, voomalela, yaaroomukumiha Owo.
38 Masi vano nwehe. Wiitthana wawe va kuhiyo wa ekereja
paahi. “Ole onrowa oxintta.” Munnona? Kahi ekereja; eyo
yaamukhala ele, moone, erutthu ya ekereja. Masi ti “ole onrowa
oxintta,” mutthu onrowa oxintta, vano.
39 Nto Lawotiseya yaanimphwanela yeeyo. Vano hiyo
ninnoona, nto, nisuwelaka wira ola Okathi wa Lawotiseya,
ni nisuwelaka wira okathi ula onnitthuna opwapweliwa voolipa
ni Muluku. Onnitthuna opwapweliwa voolipa. Ni onamukuttho
ahu waakhalaka wowoolowaseya ni wootthuniherya, ntoko
pwaapu mmosa oowuuluvala wa axisulu awe, wira sothene awo
aniirasaya ti yoolikana. Ni awo a…
40 Khenreere ohimmwa, wira Muluku ti Muluku ooreera
murima saana, mpakha aneereryaya omukhaliha Muluku
pwaapu muulupale ootthuniherya. Munnona? Masi Owo kahiyo.



10 NSU NOOLAVULIWA

Owo Tithi, ni Tithi a exariya, onttharuxa. Ni ophenta kweekwe
ti woottharuxa. Munnona? Ophenta onnittharuxa. Voohicala
moota xeeni enwereyaaya murima, nlelo onnittharuxa.

Maama eekeekhai onimwaattharuxa an’awe. Tiithi
eekeekhai onoottharuxa. Munnona? Nyuwo mwakhala-ru
ootthuniherya, ni ohiya…
41 Miyo kaamulapuwa ni nttoro nimosa na khalayi nihiku
nlo, okhuruwela n—nxepa, ahiiso ele eniihaniwa makumano a
muro. Vano miyo kituphela nttoro nla. Vate, nooneya saana,
naakhala ntoko nttoro nuulupale na khalayi na faaya. Masi
vatuphenle aka, oh, nipattuusa nuulupale khumora-vo. Naari
noowuntta saana ni noowoolowaseya. Miyo khwira, “Ti siiso
aKristu ankhalaaya.” Awo ankhala ookhwa mutampini ni
soottheka, okathi munci-ene, mpakha okhala oowoolowaseya.
Awo khanvarelela hata etthu yoolemela, nnakhala. Awo—awo
khansuwela etthu enihimya oxintta. Nto miyo khupacerya
wuupuwela yoosoma ela, nto. Oxintta, okhaliha Ekumi mwa
nyuwo. Ekumi vakhumme aya, ti yeeyo eruuhenle nttoro nlo
mukhalelo owo. Munnona? Ni erootepiha ehinatoko aya okathi
nikhanle aya vantthiyani vaari-vo maasi.
42 Vano nto, vo, mmmukuxe muKristu, onihimmwa okhala
muKristu, muhiye Ekumi yaMuluku emukhume, ni musuwelelo,
ohakalala wo omurumeela Kristu; ni, akhalaka mukereja
mwemmo yothene eyo eniiraneyaaya, owo onimuntta vaara vaili
vowaakuva, ekeekhai, akhalaka vathi va yeeyo.
43 Tivo, vakhala wira nimphavela otthara Mutthaka wa
woora, wala mano epantte ela ya Mutthaka, naahaana okhala
voohihiyererya mwa Ekumi ya Kristu. Munnona? Okhala
wira, vaahikhale siiso, nyuwo munooviliwa, musuwelaka wira
itthu iya siri wira mwiire, nave khuhinaira, Bibilia ohimmye
wira, “Ole onsuwela wira yooreera, nave khuhinaira, wa
yoowo eyo etampii.” Vano munkhala oowoolowaseya, oowuntta,
mwaivalaaniha-ru ni Ekumi ya Muluku. Tivo, mwiilipihe ni
sothene siri mwa nyuwo, wira mukhale mw’Ekumini ya Kristu,
wira mwiimeke muhokorokho.
44 Hiyo ninnoona okathi ula onkhalaahu. Ola mmosa w’okathi
muulupalexa wa wakathi sothene. Okathi ula wa Ekereja ya
Lawotiseya ti muulupalexa wa wakathi sothene sa ekereja,
okhala wira ela t’imalelo ya okathi ni okela mwa Ohimala. Vano,
nto, ola okathi muulupalexa wa etampi. Yookhalaxa etampi
okathi ula ehinatoko aya okhala. Ni owerya wa Satana ti—ti
woolipaxa vanci-ene owanana ovikana khula okathi. Munnona?
45 Wu, ottuli wu wakathi soopacerya, muKristu aaniwerya,
mwaha wo ohimya wawe wo okhala ekereja…wo wira
mpantta wa Kristu, aamuwerya ohitiwa mwaha wa yeeyo.
Vaamuweryaneyawiiviwa, ni omalihiwa ohaawawawe, ni orowa
okumana ni Muluku, naanaanoru.

Masi olelo nwanani orookela, mwa nsina na ekereja,
ni ti woowootothaxa. Ola okathi muulupale wo woototha.
Tthiri, Kristu ohimmye siiso “Irooho soopiili saarowa okhala
soolattana mahiku ookiserya mpakha yaarowaaya owoototha
ale Oothanliwa vaakhanle wira vaaniweryaneya.” Munnona?
Munnona? Munnona? Muupuwele, Kristu aahimmye atthu
oothanliwa a mahiku ookiserya. Munnona? “Yaamuwoototha
ale Oothanliwa vaakhanle wira vaaniweryaneya.” Oolattanaxa!
Atthu ankhalaxa, atthu anoowerya okhala ekumi yooreera, ya
osantu; ohikhala anatampi, anamararuwa, ni anamuhapaliwa, ni
anawoothe, anammweetta cuuku. Awo anoowerya okhala vasulu
va yeeyo, nave nlelo ohikhala ni Yeeyo.
46 Ola o—okathi w’Ekumi, Ekumi ya omutthu ya Kristu, vaavo,
ki—kiimika a Erutthu Awe, ele yaari mwa Yoowo.

Yoopacerya, vathi va okhalihiwa naxariya, opatiiso wa
mmaasini. Yaneili, vathi va Oyariwa vasya, wa Wesley,
oreerihiwa, onkukuttha. Ni yaneeraru, vathi va opatiiso
wa Erooho Yoowaarya, ohela mwaapu owo wooreerihiwa
mmutekoni. Munnona? Nuulumo oreerihiwa nnihimya, nuulumo
n’Ekereku nootakaniheriwa nnihimya “yookukutthiwa ni
oheliwa epantte aya wira evareliwe muteko,” oheliwa epantte
aya wira evareliwe muteko. Vano Erooho Yoowaarya ennihela
eyo mmutekoni. Munnona?
47 Ni hiyo ninniweha, “Erooho yootakhala yamukhuma
mutthu, eyo enneettakasa mapuro oowuuma.” Eyo vekeekhai
t’ile ekereja yiiralyaaya, aPatista, aMetotista, ale yaaminni
oreerihiwa. “Vano,” Yesu oohimya, “erooho yootakhala
yaakhumme, enootthikela erutthu ela ya ekereja ni emphwanya
empa ereerihiwe, eveliwe, ekhalaka makhalelo ooloka,
ooreerela.” Vaareera. “Masi nto emp’eyo yaahisarihiwe, ekeliwe-
ene, vano eyo enookela n’axetwani akina athanu n’aili ootakhala
ovikana saaryaya, nto mukhalelo wookiserya wa nipuro nla
onkhala wootepa imaara thanu na piili ovikana waaryaya
wopaceryani.” Vaamureerela yaakhanle aLuteraano, ohikhanle
waakhela Waarya nno ni ohitthara. Siiso-tho enookhala ni
aPentekosite, moone, moosuwela entthunaaka ohimya, empa
yooreerihasiwa.
48 Ntoko saalavulaaka ni mutthu mmosa, nihiku nlo, kiirale,
“Awo khanreere okasoopa, hata makhuru manci-ene a osantu,
wo ohiihana Erooho Yoowaarya, ‘Erooho Yoowaarya,’ okhala
wira awo aniisuwanyeiha n’aPentekosite yaahimyaka siiso.
Awo aniira, ‘Erooho Yoowaarya,’ moone, wira ehiire, ‘Erooho
Yoowaarya.’” Okhala wira, aPentekosite, atthu pure, aniihana
paahi ele Bibilia enihimyaawe, “Erooho Yoowaarya.” Yeeyo,
Erooho Yoowaarya ni Erooho Yoowaarya ekhanle etthu emosaru.
Masi awo khanreere okasoopa wa yeeyo. Awo khantthuna
osuwanyeihiwa n’atthu ale anlavula ilavulelo; ni eyo Erooho
Yoowaarya, Eneene. Munnona?

Exeeni yiiraneiye nto? Okathi nwanani okhumme awe
mwa oreerihiwa, yoowo aakhumme mwaha wo orapihiwa,
aahitthika khuphwanya empa ehisarihiwe Erooho Yoowaarya,
vano mukhalelo wa ekereja ti wo wiitakaiha ni e—eyiiraanelo
ya ikereja, ni Mwaataano wa Ikereja sa Mulaponi. Ni owo
mukhalelo vano onlupanya eyo ni eKatolika y’oRooma ni
sothene sikina, nto vano ti wootepa vaara vathanu ni vaili
ovikana waaryaya okathi okhumme aya mwa oLuteraano. Ti
weiwo mutthu onroihaawe.
49 Vano nto nkawehani Okathi wa Ekereja ya Lawotiseya
nuumala waakhela Erooho Yoowaarya, ni n’akhili ni Erooho ya
Muluku muhina mwa Yeeyo, vano nto enookhootta miteko sa
Muluku, ni wiihana Yeeyo “muteko wootakhala.” Vano ankhi
yeeyo? Ti vaavo Kristu onkumihiwa awe mukereja mw’Awe
Yoowo. Munnona? Owo…Khenatoko omooniherya Owo
mukereja mpakha ophiyerya Lawotiseya; nto vaphiyenryawe
Lawotiseya, Owo aarookumihiwa mukereja mw’Awe, atthunaka
otthikela ovolowa-tho.
50 Vano, moone, okhalihiwa naxariya khuwaamukelinhe
Owo. Oreerihiwa waamureerihenle opuro Owo paahi. Masi
varwiiye-aya opatiiso wa Erooho Yoowaarya, woomukeliha
Owo mw’atthuni. Nto vano awo aamukumiha, okathi Owo
opacenryawe wiisooniherya Mmansawe, wira Owo mmosaru
nsana, olelo, ni mahiku othene. Awo aroomukumiha Owo
okhala wira awo arimwiitthokiha, ni e—Erooho y’Apwiya
kheniiwanana ni muromolelo aya. Munniiwa saana vano? Wira,
awo tamukuminhe Owo. “Hiyo khanintthuna okhala nnaata
ni osoma miyuupuwelo nno. Eyo ti—eyo ti ya xetwani. Eyo
enahako. Wala…” Munnona?

Awo khansuwela saana. “Aakhalana maitho, nave
khanwerya woona; maaru, nave khanwerya wiiwa.” Munnona?
Muluku ontthukula maitho paahi ntoko Owo sintthunaawe.
“Owo ommulipiha murima ole Owo ontthunaawe omulipiha,
ni—ni—ni onaavaha Ekumi ale Owo ontthunaawe waavaha.” Ti
yeeyo Yoolempwa ehimmye aya.
51 Vano, hiyo ninnoona iwoora iya hiyo nryaahu-mo,mukhalelo
ola, ni ninnoonamwahawaakhalenle-aya. Ni Erooho Yoowaarya
empwapwela okathi omuhenle Owo ota. Masi, mwa yothene
eyo, nyuwo mooweha, “Ole orowa oxintta”? Hata mwa okathi
owo wa molumwenkuni, ni wootakhala wa ekereja, “Ole onrowa
oxintta.”
52 Hiyo ninnoona va wira Muluku kweekwe onnikhalanaka
alipa-ooxintta. Owo onnikhalanaka alip-ooxintta mwa khula
okathi. Kweekwe, wa khula okathi, wa khula ehuhu enkhalaka
mulaponi, Muluku okathi wothene onnikhalanaka mutthu Owo
aakhanlyawe ohelaka matata Awe mwa yoowo, ntoko namoona
mulaponi. Owo khonakhaleke ohirina namoona, onaamwi



KIXINTTE SAYI? 13

imaara sikina mmosa paahi. Masi mutthu oxinttale, vano, ntoko
masantu a khalayi.
53 Ni mu—mulopwana mmosa ooreera murima saana, oosoma,
aamuhimya, nuumala Ikanyeryo Thanu na Piili, owo iirale,
“Munna Branham, nyuwo muryeene na—namalikanyiha,
mulipa-oolikanyiha, kiireke,” khwira, “munwerya sayi ohela
Ekereja eyo Mookuxiwani ehivinre okathi wo Ohaawa, mwa
ethoonyeryo?” Owo khuhimya…

Moone, yakhala ethoonyeryo, ehaana okhala e…
ehaana…Yaakhanle-ene eruku ya ethoonyeryo, ehaana
okhala ethoonyeryo vakhumme aya eruku iyo ya ethoonyeryo.
Ni yothene kinihimyaaka, ekhanle ekeekhaii, yookhalana
ethoonyeryo. Yookhalana ethoonyeryo. Nyuwo mookhalana
eruku. Ni Bibilia ohimmye wira, “Itthu sa khalayi saari eruku
ya itthu isya sintthuna orwa.”

Owo khwira, “Masi vano nyuwo mukunxe Waataana Wa
Khalayi ntoko eruku. Vano,” owo khwira, “munrowa wiiriha-ni
Ekerej’ela?”
54 Mulopwan’ola onkhuma e…Mulopwana mmosa
muulupale, mwiixuttihi muulupale okhanle mpatthani aka
a vatthirima, mutthu ooreera murima saana, ni owo munna
mmosa oophenteya. Miyo—miyo nkaarowa weererya ohimya
nuulumo nimosa noonvirikanya munn’owo. Miyo nkaarowa
wira, khula enamuna. Ntoko—ntoko mu…Ntoko muKristu,
nkaarowa omuhimyana etthu ya nthowa. Owo—owo—owo
khoniiraana ni miyo mwa mwah’owo mmosa, masi owo—
owo ti munn’aka oothamaleya. Hiyo ninlya vamosa. Ni, oh,
owo mutthu oothamaleya tu. Miyo kinnakhela erevista awe,
kinnaasoma martiiku awe. Ni owo onnaalepa amosa-amosa
awaka, ni siiso. Ni miyo kookuxa soosoma sinci-ene mwa seiyo
miyo—miyo kisomme aka—miyo kaasomme aka martiiku awe,
kinimwiiwaaka ohimya. Owo mutthu muulupale, masi owo—
owo khonwerya wiiraana ni miyo. Miyo kinnixukhurela yeeyo,
exariya awe. Tthiri owo kahiyo, mmosa wa amwaatteepa
ala, arina waakhulelaka sothene munihimyanyu. Owo
ohaana ekupalelo awe yoowo, ni oneemererya yeeyo. Miyo
kinnixukhurela yeeyo. Ni owo mutthu ooreera murima. Oh,
miyo—miyo nkihiyo musomiha wala musomi, nnakhala, masi
mulopwan’ola soopiili muxuttiha ni musomi.
55 Masi miyo—miyo nkinwerya wiiraana ni yoowo, okhala
wira nkinoona eyo. Masi, eyo kherina-vo etthu ni woopowa,
eyo enaasa Orwa w’Apwiya. Owo onoona wira Ekereja ehaana
ovira okathi wo Ohaawa, wira ereerihiwe. Miyo kinihimya wira
Ephome ya Yesu Kristu yooreeriha Ekereja. Munnona? Eyo
khemphavela hata…

Kookupali wira ekereja ennivira okathi wo Ohaawa,
mutthenkeso wa ekereja, masi Mwaakameliwa nnari.

Mwaamunthanla muthiyana mwaarinaanyu omureerihaka
muhinatthi omuthela? Munnona? Mwaakameliwa a Kristu
oothanliwa, ni Owo t’othanliwa. Ni Owo ti Mwaakameliwa a
Muluku, Mwaakameliwa a Yesu Kristu.
56 Nto vano owo khwira, “Munrowa olikanyiha sayi yeeyo,
vakhala wira Mwaakameliwa owo onookhuma, onoowela Owo
ohinatthi ovira okathi wo Ohaawa?” Khwira, “Kookhalana
Yoolempwa eniwoonihani wira Ekereja eri okathi wo Ohaawa.”

Miyo khwira, “Musome Ekanyeryo ya Neethanu na mosa
paahi, ti yeeyo tu, owo ori vaavo vathi va okathi wo Ohaawa.
Masi mphavele, okathi vakhani eyo ehinatthi, Mwaakameliwa
oniira oronwe. Munnona? Owo ori Movuwani okathi owo. Owo
khonvira mooreerihiwani.” Munnona?

“Ole onikaamini Miyo ookhalana Ekumi ehinimala,
ni khonrowa ohukhummwa wala Olamuliwa, masi oovira
mookhwaani khuphwanya Ekumi.” Kristu oomuhimya natiri
wira hiyo khinaarowa hata weemela Woolamuliwani. Tivo
vootaphuwa Owo ookuxa opuro aka, mpakha kikhanle aka
ootaphuwa mara. Kaleveliwa, kooleveleliwa. Onwerya sayi
Owo okikumiha empa yo weemexeriwa, okhalana epaphelo
vowooneya, vakhala…Onwerya sayi Owo okhala Nvuluxa
aka, ni okikumiha empa yo weemexeriwa-mo, ni namavarelela
nlelo onahimya wira ka awawe? Kookhalana eyeemereryo
yoolempwa, amen, moone, elempwe ni Ephome ya Yesu Kristu.
Munnona? Vano, mwa yeeyo, va ti vamphiyaahu.

Owo khwira, “Vano, munrowa owerya sayi, onvalaaniha
Mwaakameliwa owo oothanliwa munimuhimyanyu vano,
munrowa omuhela sayi Owo vathi va ethoonyeryo?”
57 Miyo khwira, “Vaareera.” Miyo khwira, “Ela eri va. Vano,
mwa Matewu, kapiitulu 27 ni versiikulu 51.” Vakhala wira
hiyo…

Mukihiye kisome paahi, vano nto ni—ninoosuwela saana.
Vano ninnoona sinto eyo yaahithoonyeriwa wala nnari, sinto
ti Mwaakameliwa oothanliwa. Matewu, kapiitulu 27 ni e—
eversiikulu 51. Vaareera. Ninsoma ela, okhomeliwawaPwiy’ahu.

Nto, siiso, ekuwo ya mpaani mwa Muluku
yaahikhereya eriyari opacerya osulu mpakha vathi;…

58 Vano, iyo saari ikano. Ikano saamalenle vaavale.
Okhala wira, ekuwo yaavalaaniha muthukumano wa
mireerelo soowaarya sa Muluku. Namukuttho mmosa paahi
oottikittheliwa t’avolowa mmwe, nto, eyo, emaara emosa khula
mwaakha. Munnuupuwela? Vano, Muluku, ni ntata Nawe
Yoowo, nwehe, “okhuma osulu mpakha vathi,” kahi okhuma
vathi mpakha osulu. Eyo imeeturu muloko ni piili orakama
waya. Nwehe, kahi okhuma vathi mpakha osulu, masi “okhuma
osulu mpakha vathi,” yaahooniherya wira yiiriwe ni Muluku.
Aakhenre ekuwo ipantte piili, vano, nnakhala vo, mutthu ti

mutthu, ole ontthuna, orweeke ni wira mpantte wa owaarya
Wawe. Munnona? Vaareera.

…okhuma osulu mpakha vathi; ni elapo
yaahitetereya, ni miyala sahiphweeyasa;
Ni mahiye yaahuuhuwasa; ni irutthu sinci-ene s’atthu

ooreera murima yaahihihimuwa,
Ni yaahikhuma mmahiye nuumala ohihimuwa

wawe,…yaahikela muttetthe woowaarya,
khiisooniherya wa atthu anci-ene.

59 Vo ori Oothanliwa owo, Mwaakameliwa owo. Kahi ekereja
yothene y’aYuta yaakhumme okathi uwo. Othene aya yaavanhe
mukuttho mmosaru. Othene aya yaari vathi v’ephome
yoomwaraxiwa ya mwaapwittipwitthi. Masi naahikhala
Nikhuru noothanliwa; nto Nikhuru nlo noothanliwa, varwiiye-
aya yookhumelela, yaari ale vekeekhai yaaminni Iyo ni exariya.
Vano kimphiyerya nuulumo oxintta. Vano nvarele eyo. Ala
vekeekhai yaaxinttale, yaahiva ni exariya mukuttho mmosaru
ale akina yaavanhe aya, masi, mwa exariya, oxintta itthu sa
molumwenkuni. Okathi ettipiheryo yaapakeliwe aya awo
voolikana, awo yaari oparatiiso mpakha okathi iha-…
okathi ole. Vaphiyale aya okathi owo, awo yaahixintta nto
yaammumulasa, erupasaka; moone, “irutthu sinci-ene s’ale
yaarupa mutthayani,” moone, yaarupa.
60 Vano, naakhalanne okathi, naamuwerya otthikela mwa
Daniyeli, okathi, Daniyeli, ole oothanliwa aaxinttale. Ni Owo
iirale, “Mukhuneele Eliivuru, Daniyeli, okhala wira nyuwo
munoomumula mwa otthuveliwa wanyu. Masi Mukhulupale
arwa vale, yoowo onrowa oweemererya atthu, munimweemela
vootthuveliwani vaavo.” Ela eri va. Daniyeli, profeta ola a
Muluku, aahoona okathi wa wookiseryani orwaaka. Ni Owo
iirale, “Daniyeli, munootthuveliwa nihiku nenlo.” Nto owo
aari va, aaheemela; kahi Isarayeli othene, masi Mwaakameliwa
ethoonyeryo ya Isarayeli. Vano, aIsarayeli akina khanvenya
mpakha ohihimuwa w’atthu othene.
61 Nto vano, Orwa wa Pwiya Yesu, anrowa okhala ale
vekeekhai amphenta Orwa Wawe, ankhala mwaha wa yeeyo;
okathi Owo onkhumelelaawe osulu, Ekereja ekhwiye mwa
Kristu enoohihimuwa, nto ale anrowa orukunxiwa naanaanoru.
Akina aya khanrowa osuwela etthu ya yeeyo. Muupuwele,
“Yaahaakhumelela ale mpooma.” Munnona? O—o—Okuxiwa
onrowa okhala siiso. Hiyo nnimoonanammosa ni mukhw’awe, ni
hiyo ninoowoona awo. Olumwenku mukina khunrowa owoona.
Onrowa okuxiwa ntoko orowa wa siiri. Ninlipelela okathi
yoowo!

Nto ninootthikela elapo ya vathi wa Mileeniyu ele yoovuwa,
nuumala, miyaakha ekonto emosa…“Anamukhwa akina
khatthikenle-tho okhala mwa miyaakha ekonto emosa.”

62 Vano nto onrwa ohihimuwa w’atthu othene, vaavo, Isarayeli
othene…Nave-tho, nkawehani vale, arummwa muloko n’aili,
axitiithi muloko n’aili, yothene yoothoonyeriwa. Ni nlelo
hiyo khinnatthi ophiyerya eyo. Khino, Apwiya yatthuna vale,
ninoophiyerya yeeyo mwa Waataana, moota ixiri iye sa yaspe,
ni maluku muloko ni maili, mikhora muloko ni miili, mapotto
muloko ni maili, sothene iyo soothoonyeriwa. Va ari vasulu va
ihice muloko ni piili, malaikha anamitthaka a mahiku ale, wira
yaaruuhele ehukhumu ale akhoottale mutthaka aya. Amen. Vo
enkhumelela ewoora ele yuulupale. Ayo.
63 Nihiku xeeni, okathi xeeni onkhalaahu! Moota nrinaahu
wiimwaleya, Ekereja. Vano hiyo ninlavula itthu iya sintthuna
orwa, sinrowa orwa. Vano, olelo, nrowe nitthikele va noone,
niiwehe noone sinto niri oolikana Mowaaminini.
64 Vano nrowe naahimye alipa-ooxintta amosa-amosa minuutu
vakhani, mahiku a okathi waNowe, yoowo othoonyeriwe ni Yesu
Kristu, wira waari ntoko olelo.

Kaarowa okhalana minuutu muloko. Vano kinookuxa
ewoora nuusu. Kinoopacerya-ru, nikukhu noopacerya.
Kinootupha sikina saya, kawerya vale, ni kikuxe ele…
65 Okathi wa Nowe, ethoonyeryo ya olelo: Yesu oohimya
yeeyo, khwira, “Ntoko saaryaaya okathi wa Nowe, siiso-tho
enookhala Orwa wa Mwaana a mutthu. Okathi wa Nowe,
siiso enookhala Orwa wa Mwaana a mutthu.” Nwehe, mwa
olumwenku owowothenewamutaseke, khinowa atthu imilyawu
sene, yaari alipa-ooxintta athanu n’araru. Atthu athanu n’araru
yaahixintta, yaari alipa-ooxintta eekaakhai, ooloka. Yaari aana
alopwana araru a Nowe ni axaar’aya, ni Nowe ni amwaar’awe.
Alipa-ooxintta athanu n’araru, yaavolonwe mukalawani okathi
woophwanelela. Awo yiirale sayi? Awo yiiwale Masu a Muluku.
Awo khiyaaphwanyiwe ota wa mukhora. Awo yaaphwanyiwe
mpaani mwa mukhora.
66 Oh, apatthani aka oophentiwa, muhilipelele mukhora owo
owaliwa. Yesu ohimmye wira, “Ntoko saaryaya nihiku nle, siiso
enookhala Orwa wa Mwaana a mutthu.” (Kooxukhuru, munna.)
“Siiso enookhala Orwa wa Mwaana a mutthu.” Vano, ookhala
onrowa ophwanyiwa ota wa mukhor’owo.

Anci-ene aya khino yaahikhalana itthunelo sooreera, ni,
“Nihiku nlo, itthu iyo sakhumelela vale, ninoovolowa ni Munna
Nowe, okhala wira owo mutthu ooreera murima.” Masi, moone,
eyo yaaphwannyenrye athanu n’raru paahi muhina.
67 Vano, muupuwele saana vano. Vakhala wira munimweettasa
iwo, ni okhala oowoolowaseya, volowani. Mwaakuve, muhipise,
okhala wira mukhora pooti owaleya okathi p’ukathi.
68 Ni kweekwe ninnikhalaka nivuku mwa esukeryo ya Muluku.
Yaahikhala ekalawa mahiku a Nowe, wira owoopole atthu Awe.

Naahikhala nivuku mahiku a ikano, nivuku na onamoona.
Mahiku a ikano, awo yaatthara nivuku.

Ni wookhala okathi waneeraru vano; ntoko okathi wa
Nowe, okathi wa Lothi, nto vano okathi ola. Nookhala nivuku
vano. Nto nivuku nlo kuhiyo muromolelo, nnakhala miteko
sooreera munvaraanyu. Ti “mwa Erooho emosaru,” aRooma
8:1, “hiyo othene noopatisiwa mw’Erutthu emosaru, moorumani
wa Omwne yoowo, opatiiso omosa wa Erooho.” Voohicala
oreera murima xeeni, otakhala xeeni, etthu p’itthu, nyuwo muri
Momweneni mwemmmo ni—ni opatiiso wa Erooho Yoowaarya.
Munnona? Eyo t’inamuna emosa paahi munxinttaanyu. T’ale
othene ari vathi va Ephome yoomwaraxiwa akhanle alipa-
ooxintta, okhala wira khimunwerya oxintta, mmansinyu. Ti
Yoowo ooxinttenleni nyuwo. Nyuwo munoomumula.
69 “Kinrowa osuwela sayi nto, Munna Branham, wira
koovolowa Mmo?” Nwehe enamuna xeeni ya makhalelo
munkhalaanyu. Nwehawehe paahi. Moone vakhala wira
munkhala, voohikhanyererya. Wala, muhaana wiilipiha ni
opurula, moone, nto ti nyuwo muniira. Masi muheererye wira.
Mootoko weererya? Ayo. Muhiire.
70 Eri ntoko ohela moono wa ttuutthu mmwiitheni wa
moono wa kamisa, moone. Owo onimweehererya osulu, vathi,
othola-thola, ni sothene sikina. Munnona? Owo khonwerya
wira. “Nware ekhasako anyu, oophentiwa.” Owo khonwerya
wira. Moono awe onoottikinyea osulu, vathi, mapuro othene.
Nintthuneya ntata nanyu noolipa.

Oh, moota kitteeliwaaka murima, kinniwerya ovahererya
ntata naka w’Atithi, wira, “Pwiya Yesu, nkinwerya okela Mmo.
Mukikhaliherye.Mukiwarihe ekhasako.”Kinoohiyaweehererya.
Mmuhiye Owo aire yeeyo paahi. Munnona?
71 Ttuutthu atthikela eehereryaka, “Oh, kinniwerya wira.
Kinniwerya wira.” Ni owo ori mapuro othene. Owo khonwerya
wira.

Nnakhala nyuwo khamunwerya, nnakhala miyo nkinwerya,
masi hiyo nakhalaru oomaala paahi nimuhiya Owo wira ovare.
Mwiivahererye wa Yoowo paahi, “Va, Pwiya, miyo kiri va.
Paahi—mukihiye kihikhale etthu. Miyo—miyo kinnivahererya.
Muhele ntata naka nipuro nooreerela.” Eyo ti exinttelo. Iwo
p’uxintta.
72 Etthu murinaanyu oxintta, ti yeenyu mmansinyu,
muupuwelo anyu, etthu anyu, ni wiivahererya wa Yoowo.
Owo ooxintta mwaha wa nyuwo. Owo onnisuwela ephiro; hiyo
nnari.
73 Masi okathi wa Nowe yaahikhala alipa-ooxintta athanu
n’araru, nto ti yaawo yaavolonwe. Awo yaaphwanyeriwe
muhina.

Vano nkawehani, apatthani. Kookupali wira
enookaravariwa ela. Ni yakhala wira eri mutelevisawuni,
wala kahi et-…kileveleliwe, mufiitani. Khula entthunaanyu,
ole oniiwa naanaano, wala ole onrowa wiiwa ohoolo, ewoora
khereere opwaha, ni nyuwo murina etthunelo yooreera, masi
mphwanyiwe muhina. Vano, muhiwane. “Kahi ole ontthuna,
wala ole ontthimaka, masi Muluku.” Mmuhiye Muluku paahi.
Mwiivahererye wa Yoowo paahi ni mutthikele mweettaka,
ni waamini wooloka, woosiveliwa, wira, “Etthu Muluku
olaihenryaawe Owo onniwerya opaka.” Kahi wiitakaniha ni
muromolelo mmosa, muromolelo mukina, otthyawela ela, ele,
wala ekina, weehererya ela. Mwiivahererye wa Muluku paahi,
ni mweetteke ni Yoowo, ni murettele, oomaala, voohihiyererya.
Mutthikele mweettaka paahi ni Yoowo. Ti yeeyo.
74 Ti yeeyo kaamuleenle aka munn’ihu onammala-ru o—
oomora. Munnona? “Mwiivahererye paahi wa Yoowo. Owo ori
vaava, Ole onsuwela etthumwiirale anyu, ni etthu yookhalinheni
ni ewiirinheni wira siisa, ni sothene iyo. Owo onnisuwela sothene
sa nyuwo, ni vano Owo onoomala-ru wooleelani etthu yo wira.
Vano,” miyo khwira, “etthu emosa paahi murinaanyu wira
orowa khwiira. Eyo ti wii, oliyala sothene sivinre, mweetteke,
mukhaleke mwaha wa ohoolo, Movuwani ni Mukhalelo wa
Muluku.”

Alipa-ooxintta athanu n’araru.
75 Mahiku a okathi wa Daniyeli, yaari alipa-ooxintta axexe
yaawenrye ovilela weehereriwa wa mooro ni mwatto.

Vano, ninniwehererya weehereriwa. Nlo nisomi nooreera
wa mu—munn’aka ottuli iwe, nave. “Ole onrwa wa Muluku
ohaana toko weehereriwa.” Weehereriwa (exeeni?) ni Masu.
Iwo weehererya wa Muluku. Munnaamini yeeyo? “Ole onrwa
wa Muluku ohaana weehereriwa.” Eyo enimooniherya paahi
mwaana eekeekhai, vano, moone, weehereriwa. Ni okathi
weehereriwa onrwaaya…Khimukhanle oxinttaka vahikhanle
wira muheehereriwa. Ni okathi weehereriwa onvahiwaaya,
eri wira yooniwe vakhala wira munoowerya oxintta wala
nnari. Ni Yesu iirale, “Ole onrowa oxintta,” weehereriwa.
Weehereriwa ti etthu yuulupale yaakhanle wookhumelelakani.
Kookupali wira yoolempwa mwa Yoolempwa, Petru oohimya,
wira, “Weehereriwawahu ti woreeraxawa hiyo ovikana eweero.”
Ola okathi wo weehereriwa. Eyo eyooniheryo yooreera wa hiyo
wira Muluku ori ni hiyo, okathi oneehereriwahu, okhala wira
aana othene a Muluku annithokosiwa ni weehereriwa.
76 Ni Daniyeli, mulopwana mmosa, profeta; Satrakhi; Mexaki;
ni Apeti-neeko; Daniyeli aari profeta; nto owowaari munnuwelo
wa Ekereja nihiku nle, kinihimya, Mwaakameliwa. Saahikhala
ikereja soowaatta, soophiyaka imilyawu piili saaronwe weiwe.
Masi yaahikhala…Owo waari mwaattelo wa alipa-ooxintta.

Ni alipa-ooxintta ale yaaheliwe moweehereriwani. Ni khula
mulipa-ooxintta ohaana oheliwa moweehereriwani. Ni okathi
awo yiirale aya, “Muttikihe ele Masu anihimyaaya, ahiiso
muriheliwe muttukutthani mwa mooro,” awo yaahikhoottasa
sothene ohiya Masu.

77 Ni okathi Daniyeli eehereriwaawe, wira owo aahaana
ohokoloxa ele Masu ahimmye aya, wira awo yaahaana
orukunuwela empa y’olompa, ntoko Salomoni saavekenle awe,
ni wira Owo aamurowa owoopola mwa itthu sothene, Muluku
aamwiiwa okhuma Wirimu awo yaweha-ru epantte ya empa
moolompa n’ulompa, ni wira, “Mutthu avekela-ru muhina mwa
eyaattelo ya mahiku ala, ni hiyo n’a aMeto-Persa, nihinrukunxa
wala ovirikanyiha ikano sahu, mutthu uwo onooriheliwa
mulittini mw’a amwatto,” awo yaamureiye ntapha owo, owo,
kookupali wira profeta ole aanisuwela eyo, masi awo yaamureiye
ntapha, owo eetta voowiiyeviha, waaphiyaaya okathi wa
owo ovekela, okathi, owo aanisuwela, wira owannyawe
oYerusalemu, waahikhala mukuttho woopahiwa waltaari,
Daniyeli khaawoova ahotteli ale.

78 Owo aavenxale ipersiyaana, ni khuhula inevenesiyaana,
khukokhora, khunvenxerya matat’awe Muluku khuvekela.
Mwaha wa xeeni? Okhala ahiiso okhwa, owo aahikhalana
oxintta. Ni, tivo, oxintta wunci-ene mpakha amwatto
yahaawenrye aya omukhuura. Owo—owo aahixintta.

79 E…Satrakhi, Mexaki, Apeti-neeko yaahikhalanasa oxintta
wunci-ene mpakha mwatto…mpakha mooro wahaawenrye aya
opaha. Moosuwela, oxintta etthu yoolipa ottipiha ni mooro, wala
omaliha, wala enakhaleru exeeni. Munnona? Tivo, awo, awo
yaahikhalanasa.

80 Khino kinoomuhimya mutthu mukina. Mahiku a Lothi,
Yesu oohimya yeeyo, yaari araru paahi yaaxinttale, Lothi ni
an’awe aili axithiyana. Nnakhala amwaar’awe; khiyaaxinttale.
Awo—awo yaahikhuma yeettaka. Awo ethoonyeryo. Kaanitthuna
nikhalanne okathi. Minuutu saka miloko miraru soovira vano.
Munnona? Munnona? Awo, yaahiira saana, awo yaahikhuma.

81 Vano kihaana wooleelani ela, okathi vakhani paahi. Anci-
ene a nyuwo mookhuma, nave. Anci-ene a nyuwo moohiya
itthu iya, wira mukuxe mweemereryo anyu, nuumala ophavela
Yeeyo mwa Yoolempwa ni ophwanya wira Eyo ti yoolikana.
Nyuwo muhoona olipiherya wa Muluku Oowerya sothene; kahi
ni etthu, etthu mutthu ohimmyawe wira waari olipiheriwa.
Ele Bibilia ohimmye awe wira yaamukhala, ni va enniiriwa.
Nyuwo muhoona wira Eyo yaari Ekeekhaii. Tivo, mookhuma,
wira mmuhiye Sotoma, muhiye muromolelo, muhiye itthu
sootthukani ni eyaaminelo; ni wira mmutthare Kristu, ni Erooho
Yoowaarya yiilipiheryaka Mmansaya ni Masu oolempwa a

Muluku. Mwa moolumo makina, nyuwo mmuthanlale Bibilia
ohiya eyaaminelo. Nyuwo mookhuma, wira mutthare.
82 Ahe, mwaara a Lothi iirale etthu yeeyo, moosuwela. Owo
aahikhuma, wira arowe ni Lothi, wira aatthare aiy’awe, an’awe,
oophentiwa awe, masi Eyo khiyaari mmurimani mwawe. Owo
nlelo aaniphenta olumwenku. Tivo vanooweryaneya nyuwo
opacerya, ni nlelo olumwenku okhala mwa nyuwo. Munnona?
Owo khonaxintteke. Ni onaamwi owo aakhanle mphironi,
vookiserya yaahimuxintta. Owo aahaana okhalana eweheryo ele
yuulupale, yoolekela, yookiserya. Ti vaavo owo aavariwaawe.
Nnakhala muhiwehe ottuli. Muhikhalane sootthuna. Mukhale
murowaka. Muhele muupuwelo anyu oKalvario ni mukhale
murowaka wa Kristu. Munnona? Munnona?
83 Owo aahikhuma, ntoko mulipa-ooxintta, masi
khonaxintteke. Oh, owo aahihiya muromolelo. Owo aahihiya.
Owo aahikhuma oSotoma, ni Lothi. Masi owo aatthunne otthika
ni okhalana maihi awe oometthiwa. Moosuwela entthunaaka
ohimya. Munnona? Owo aahaana otthika. Owo khaawenrye
ovilela we—weehereriwa. Owo aahaana oweha-tho ottuli, wira
oone etthu akina yiiraaya. “Oh, moosuwela, kaahikhalana
apatthani amosa-amosa ooreera murima iwe, vakhanleru siiso.
Ni, mwa sothene, vaamuweryaneya ola okhala mukhaani—
mweettelo mukhaani. Nkisuwenle sinto vaamuweryaneya
okhala ekeekhai wala nnari. Miyo—miyo kirina nuulumo na
mulopwan’ola paahi wa yeeyo, onamwi okhanle iy’aka. Masi
nnakhala vo…” Pastore anyu ti aiy’anyu, naalavulaka mwa
erooho, moone. “Vano, yaakhanle-ene yoolikana wala nnari,
nkisuwenle. Khino owo, muupululo awe khuwaari woolikana.”

Vano, nyuwo mwaahikhale ookupalihiwa oratteene,
khamunsuwela oratteene wira Awo Masu a Muluku, nto—
nto khimunwerya orowa. Munnona? Muhaana okhala oowiivaha
voomalela. Muhaana osuwela. Kahi wira paahi, “Ahe,
kinniwoona akina yiiraka. Kinnoona ethoonyeryo.”
84 Moosuwela, Isarayeli aahikhuma, miyo kaamuwerya ohimya
etthu emosaru ni ohelela va. Awo yaahikhuma, ni imilyawu piili,
nto yaamalenle ni alopwana aili. Khweeli. Awo yaahoonamiteko
sa Muluku. Awo yaahoona wiisooniherya wa Erooho. Awo
yaahoona miiriirya suulupale, sa ikuru sipakiwaka wEjitu, ni
sothene, ni khukhuma. Masi eyo—khiyaari mmurimani mwaya.
Awo khiyaaxinttale. Yaarookhuma paahi. Ni Yesu iirale, “Nto
awo yaahipweteyamothakoni,” ni ahookhwaVoohimala. “Khula
mmosa ohookhwa,” enihimya ovalaanihiwa Woohimala. Khula
mmosa a yaawo aahintta mothakoni.
85 Masi yaahikhala alopwana aili, Yoxuwa ni Kalebi. Nto
vaphiyenryaya wooniheriwa, ikhoottiheryo saari suulupale
saana mpakha awo yooneyaaya ntoko isoope w’ale. Yoxuwa
khukhuwela ni Kalebi, khwira, “Hiyo ninniweryaxa wira.”

Mwaha wa xeeni? “Muluku ohimmye siiso.” Ni awo yaari alipa-
ooxintta. Awo yaahixinttasa. Awo yaari ale yaareeriwe, variyari
va mutthenkeso owo wothene muulupale w’atthu, wira akuxiwe
Mwaakameliwa, eekeekhai oothanliwa oroihiwa mmuttettheni
wa natiri. Yoxuwa ni Kalebi ohoolo wa ekhotto iwe, ntoko
akhulupale aili, yaahaaroiha mpakha omuro, nto khulapuwa
muro, erowaka muttetthe wa natiri. Mwaha wa xeeni? Awo
yaahaamini Masu, vaakhanle-ru sothene sikina.
86 Vano, Datani khuvenya. Datani, kiireke, aahivenya, nave
ni Kore, nto awo khutthunasa wira, “Mulopwan’ola oneererya
wiikhaliha vasulu va hiyo othene; wira owo t’owaaryaxa
waavikana akina.” Vaamanlyawe Muluku omulipiherya
mulopwan’owo. Awo yiirale, “Ninrowa opacerya tu nikhuru
n’atthu ni ninoopaka ela, ele, wala ekina, ni ninrowa opaka
mitthenkeso sahu, ninoopaka…” Nto awo yaahikhwa ni
khupweteya.

Masi axilopwana ale yaahikhalanasa Masu ale a Apwiya, ni
awo yaakhanle ni Yaawo, nto khulapuwasa.

“Kahi ole ompacerya; ole ommaliha.” Anci-ene annipacerya
otthimaka, masi onkhala Mmosa ommaliha. Sinookhala ikereja
sinci-ene sinrowa opacerya, makhuru manci-ene a atthu.
Ninookhala Nikhuru nimosa nimmaliha. Awo t’alipa-ooxintta.
87 Nihiku na Lothi, ayo, owo aahaana okhalana eweheryo
ele ottuli yuulupale, yoorakama. “Oh, miyo kinoomuhiya
Lexe ni lexe iwe, okathi ole wooreera naakhalanakahu.
Nkinkhalakhala kiliyalaka.” Vano owo aahivariwa, aahanle
vate, ntoko saaryaya mahiku a Nowe. Owo aahihala vate,
oohimoreliwa ikharari, ni aahipweteya. Ni e—eruwa nlelo
emphwanyaneya weiwe olelo. Enihimmwa (nkisuwenle) wira
nyuwo pooti okumiha-vo nipattuusa nto enootthikela wunnuwa,
eruwa ya maakha. Nyuwo mwaphiyerya-ru woona elatarato
eyo ya oSotoma Ni Komora, munimoona nripu na maakha
noopacerya naaphwanyaneya vale.
88 Vano, wookhala ovirikana wa nripu na maakha ni Nripu na
Mooro. Munnona? Nyuwo muhana othanla. Ayo.
89 Nwehe, okathi wa Yohani Mpatisa. Okathi wa Yohani
Mpatisa, yaaphwanyiwe athanu na mosa yaaxinttale. Wakathi
sothene, sinnikhalanaka alipa-ooxintta. Okathi wa Yohani
yaarina athanu na mosa, aari Yosefe ni Maria, Zakariya
ni Elisapeeti, Simeyoni ni Ana. Mulopwana ni muthiyana,
mulopwana ni muthiyana, mulopwana ni muthiyana; moone,
ethoonyeryo yaKristu, Ekereja; Kristu, Ekereja; Kristu, Ekereja;
Kristu, Ekereja. Munnona? Munnona?
90 Nwehe, empacerya mwamutthu eephattu. Nnari-…Mo-…
Yosefe, mutthu eephattu, Yosefe, owo aari exeeni? Kalapinteero.
Vano namukuttho, aari exeeni, moone? Murumeyi mpaani
mw’Apwiya; Zakariya. Nto okhuma vaavo, mpakha Simeyoni,

profeta ni profeta muthiyana. Munnona?…?…Okhalihiwa
naxariya, oreerihiwa, opatiiso wa Erooho Yoowaarya. Amen.
Khamunoona? Voolikana. Athanu na mosa yaahixintta. Othene
aya akina, yaahivaha mukuttho aya ni itthu sothene, masi ala
yaari Othanliwa. Awo yaahixintta.
91 Nwehe khula okathi wa ekereja. Siiso yaahixintta okathi
awo, khula mwaana mwa khula okathi wa ekereja, yaahixintta
weereriwa wa okathi yoowo. Kookhalana Soolempwa va.
Vekeekhai nkinoona wira nookhalana okathi wo omaliha, masi
ninnisuwela khulammosa sawakathi sa ekereja. Vamosaru olelo.
Eri ntoko mutthu o…
92 Moone, ntoko sihimmye aka wopaceryani, nyuwo
muniyariwa ooxinttiwa. Ni eyareliwo eyo khenkhalakhala
yooruuhakani—mw’Ekumini, okhala wira muniyariwa
ooxinttiwa. Ni nyuwo muri molumwenkuni wooxinttiwa,
eriyari y’atthu ooxinttiwa, eriyari ya iyaaminelo sooxinttiwa,
miromolelo sooxinttiwa. Nyuwo muhaana ophiyerya oxintta
mwa enamuna khata.
93 Eri ntoko ekhokowa. Ori vayi…Ekhokowa, kinoona wira,
emosa wa maluwa ooreeraxa nikhanle. Khasinreere okisivela
ikhokowa iye suulupale calla ni ekhokowa ya vantthiyani.
Kinoona wira ti voorika okhala etthu yooreera saana ntoko
ekhokowa yuulupale ya vantthiyani, eniitthaniwa ekhokowa
ya mmaasini. Moota enaaryaaya! Vano, eyo enkhuma vayi?
Eyo epyo yaamukhaani, vathi va ntthiya na marove, na
nttoku. Nto epyo eyo yaamukhaani, nlelo, okarya wothene
onrowa waarya mwa yeeyo, ori mwa yoowo okathi owo,
eryeene mmaroveni mmwe. Masi ehaana omana, khula nihiku,
esuwelaka wira yookhala etthu. Ti yooriipa. Ti yoonanara. Ti
yoottakatta. Ti ya marove. Mmaroveni mmo enkhalaaya-mo,
nlelo ennitthukula ephiro ovira mmaroveni, nttoku, ni maasi,
ni mapuro oottakatta, mpakha okumiherya muru aya vasulu,
vookokola, ni ennooniherya ele yiipithihaaya mwa yeeyo okathi
wothene.
94 Miyo kinoona wira owo mulipa-ooxintta, yoowo, aatonko
okhala mutampini, aatonko wira itthu saari soovonyeya,
ohinvela-vela mwaha wa yeeyo vano. Aahitoko wira itthu saari
soonanara, nto, vano xeeni owehaka-tho vantthiyani? Munnona?
Nwehe, muhaana…
95 Muluku, ni otthoma Wawe, moone, ooruuha epyo ela
mw’ekumini, ni eyo enimwiilipiha mmansaya, moone, erwaaka
mowaaryani. Nto vano, vasulu va sothene iyo, yooxintta.
Munnona? Eyo kheniisooniherya mmansaya vathi vale. Eyo
enoowela, wira yiisooniherye.

Nnakhala nyuwo, mwa—itampi sanyu, ni oraruwa, ni
sothene mwaakhalanyu-mo. Nyuwo khamoonihenrye etthu.
Masi yaahikhala epyo mmo, nto eyo khukhalana oreeriwa wo

wiilipiha wira ekhumele Mowaaryani. Nto vano muri Ohoolo
wa Yesu Kristu, ni Waarya wa Mwaana. Eyo yookumiherya ele
vekeekhai mwaaryanyu wopaceryani. Munnoona entthunaaka
ohimya? Nyuwo muhoonaWaarya. Moothapuluwa. Mootthukula
murima anyu, nto vano nyuwo mwa ekhokowa.
96 Munnuupuwela mutthaka aka wa ekhokowa? Reverendu
Khokowa, moota onvaraawe muteko. “Nave, nnakhala vo,
owo khontthava ikuwo. Ni nnakhala vo, Salomoni, ni ovuwa
wawe wothene, khonaware ntoko emosa wa seiyo.” Owo—owo—
owo—owo—owo…Nkanweheni. Owo oolikana wira av-…Eyo
khenkuxa etthu wa yeeyo. Ekhokowa kheniicalela etthu. Eyo
eniira exeeni? Eyo—eyo enkumiherya oreera waya ota, ekumi
aya, wira akina ewerye woona. Ekumi aya enkumihereya, wira
akina ewerye woona ovuwa, ele eri mwa yeeyo, yaari mwa yeeyo
mmaroveni mmwe. Vano eyo eri vasulu.

Eyo ti mulipa-ooxintta. Eyo yooxinttamarove. Eyo yooxintta
itthu sa molumwenkuni. Nto vano eyo enimwiivaha mahala.
Atthu othene anniwerya oweha. Makhalelo aya, khimukhanle
othoonyaka mwaha wa etthu. Munnona? Eyo ti mulipa-ooxintta
eekeekhai. Khimukhanle ohimyanaka etthu vano. Wira, “Owo
okhumme vamaroveni.” Masi owo khokhanle mmaroveni vano.
Owo ori vasulu vaya. Amen. Khimukhanle, nto, othoonyaka
etthu owo aaryawe. Owo ti exeeni vano? Owo ori vasulu.
97 Vano enwi enoovira ni wira, “Eyo ti yoowunkhela yooreera.
Kookupali wira kinoorowa kakuxe epantte aka.”
98 Eyo onootthukula murima aya paahi, “Rwaakani vano.
Khiva mulattu.” Sothene sinkuxa mwa yoowo. Munnona? Owo—
owo ti pastore eekeekhai. Owo onooniherya Ovuwa wa Muluku.
Ni nwehe otthu okhummyawe-wo. Owo aahaana oxintta, wira
aire yeeyo.
99 Emaara emosa, mulopwan’owo wala muthiyan’owo yaari
aximiravo ni ooreera, oophwaneliwa. Awo yaahaana ovira
mooweereriwani sinci-ene, masi awo khuxintta. Munnona?
Awo aaxinttasa. Vano awo anooniherya oreera w’ekeekhai wa
Kristu mmakhaleloni mwaya. Nwehe, yooniheryaka, avinre-ene
mmaroveni.
100 Yesu oonivaha ethoonyeryo, moota wo wira. Vano nintthuna
nisuwele moota wo oxintta. Yesu oonileela moota wo wira.
Munnona? Wiiyeviha! Aahiitthukela muyuununi, khukuxa
etuwaya, khurapiha inawu s’awiixutti ni khwaakukuttha.
Muluku yoole a Wirimu aahiiyeviha Mmansawe.
101 Hiyo khanintthuna wiiyeviha. Mwaha wa yeeyo athiyana
ahintthunaaya wira maihi aya yinnuweke, moone, etthu awo
ahintthunaaya owara ntoko ahano arinaaya owaraka. Mwaha
wa yeeyo, alopwana ahintthunaya, moone, etthu emosaru.
Khantthuna. Awo—awo anooyevihiwa.

Masi, Yesu, voohihiyererya! Nkawehani Ole Owo aaryaawe.
Wunnuwa! Kinrowa ohimya etthu. Wunnuwa onniiyeviha
mmansaya.Wunnuwa onniiyeviha mmansaya. Wunnuwa!
102 Kaahikhalana oreeriwa wo ophiyerya, waasuwela
axilopwana amosa-amosa aalupale. Ni atthu ala anaakakhanya
ikuwo, ni isentavo miloko mithanu mpoolosani mwaya, wira
sinyakuleke, owo ti mutthu onuupuwela wira orookhala etthu
ohikhanle etthu. Masi kootoko okhala ni axilopwana aalupale,
kinaahimya xilopwana aalupale ni maresa a miyoono sa kamisa,
sookhereya. Awo aniwuupuwelihani wira nyuwo mwa mutthu
muulupale. Munnona?

Wunnuwa wiiyeviha. Muhiliyale eyo, Ekereja. Wunnuwa
onoonihereya mwa wiiyeviha, kahi oreera murima xeeni
mukhanle anyu okhalaka.

Nkinihimya okhala oottakatta, vano. Miyo—miyo kinihimya
wiiyeviha mwa erooho. Munnona? Nkinihimya wira mu—
mukhumemurowemwarape ni wiireeriha. Eyo, nyuwomuhaana
wira. Nyuwo moosuwela eyo. Munnona?

Masi kinihimya wiiyeviha, wiiyeviha wooloka, kahi etthu
empakiwa. Etthu ekhanle, ekhanle wiiyeviha w’ekeekhai.
103 Yesu oonileela moota wo wira. Owo ooxintta. Enihimya…
Oxintta enihimya “ovilela weehereriwa,” ti yeeyo, ntoko
masantu othene a khalayi yiiranse aya; ntoko Yesu iiralyaawe:
eriyari ya awanani Awe othene, Owo aahivilela weehereriwa.
Itthu sothene Owo eehereraniwaawe, Owo aahivilela. Ohoolo wa
eretta, ni Owo oryeene Mesiya, Owo aahaavoniha. Ohoolo wa
okhwa, Owo aahihokoloxeryamw’ekumini. Ohoolow’oKalvario,
okhwa Wawe Yoowo, Owo aahixintta mwaha wo wiivahererya.
Mwaha wa xeeni? Ni Masu. Khwira, “Mpwexakase Emp’ela, nto
Miyo kinootekamuhinamwamahikumararu.”Masu yaahimmye
siiso. Munnona? Nto ohoolo wa okhwa, Owo khuxintta. Owo
ooxintta okhwa. Ohoolo wa omooroni, Owo oowerya omooroni
ni ooxintta omooroni. Ayo. Ohoolo wa mahiye, Owo ooxintta
mahiye. Mwaha wa xeeni? Sothene ni Masu, ni wiiyeviha. Oh,
wulu! Vo ti vari Mulopwana eekeekhai. Vo ti vari Ole ompaka
ethoonyeryo anyu. Munnona? Owo ooxintta itthu sothene,
ooxintta.
104 Nkawehani. Weereriwa waari wa Yoowo. Moosuwela yeeyo?
Bibilia ohimmye wira, “Owo aaheehereriwa mwa sothene ntoko
hiyo, nnakhala vo oohikhalana etampi.” Owo aahittehattehiwa
ni—ni owurya. Owo aahittehattehiwa n’athiyana. Owo
aahittehattehiwa ni sothene aakhanle ottehattehaniwaka. Owo
aahittehattehiwa ni itthu sothene hiyo ninttehattehiwaahu.
Owo aari Mutthu, nnakhala vo khaalokohaniwe etthu. Ayo,
mulopwana.
105 Oxintta enihimya “omusuwela xetwanimwakhula emosawa
itthepyelo sawe.” Atthu anci-ene aniira, “Khokhanle xetwani.

Owo muupuwelo paahi.” Muhaamini eyo. Ookhala xetwani
eekeekhai. Owo t’ekeekhaixa ntoko sikhanlyanyuwalamutthu ti
mutthu. Xetwani eekeekhai, ni nyuwo muhaana omusuwela owo
sikhanle awe eekeekhai. Muhaana osuwela wira owo xetwanii.
Vano, okathi ene yoowo nyuwo—nyuwo mummusuwelaanyu,
ni munsuwelaanyu wira owo xetwanii ni owo ti nwanani
anyu, nto, oxintta, muhaana osuwela wira Muluku mwa nyuwo
t’oweryaxa ni a ikuru saana onvikana owo, wira Ole ori mwa
nyuwo oomuxintta. Nto, ni mahala Awe, nyuwo mookhalaxa
nwanani wa yoowo. Amen. Vo ti vari oxintta w’ekeekhai, okathi
munsuwelaanyu.
106 Mwaawehaka ottuli, munaira, “Miyo kinniira ela ni kinniira
ele,” weeso, nnari, nyuwo—nyuwo, mooweriwa.

“Masi khyaavo ehukhumu w’ale ari mwa Kristu Yesu,
ahineettela makhalelo a erutthu, masi aneettela makhalelo a
Erooho.” Vano munoosuwela wira mooxintta.

Ni nyuwo moosuwela wira owo xetwanii.

Khamukhanle wiiraka, “Kihaana eretta, ni miyo—miyo—
miyo—miyo—miyo nkinaamini wira eyo erettaa.”

Oh, ayo, eyo eretta.

Muhaana kankuru, nyuwo, “nkinaamini wira kankuru.”

Owo kankuru. Owo kankuru.

Masi, muupuwele, “Muulupalexa ti Ole ori mwa nyuwo
onvikana ole ori mulaponi.” Muhaana osuwela wira Erooho
Yoowaarya eri mwa nyuwo yooxintta etthu ila. Ni Owo ori mwa
nyuwo, ni munoowerya oxintta ni Yoowo. Eyo ehaana maana
voolikana, ti voolikana siiso Yoolempwa elempwe aya. Oxintta!

Kihaana waakuva. Kookuxa minuutu miloko mixexe ni
mithanu vano. Vekeekhai kinooviriha okathi vano.
107 Nwehe, oxintta! Muluku ori mwa nyuwo muulupalexa
onvikana ole ori mwa yoowo. Muluku a molumwenkuni kahi
muulupale ntoko Muluku a Wirimu, yoowo ori mwa nyuwo, siiso
ntoko epiphi ehinweryaya okhala vari waarya.
108 Vano, epiphi khenwerya okhala vari waarya. Khenikicala
oriipela xeeni oryaaya, waarya onookumiha. Khonwerya okhala
vaavo. Ovuwa! Masi nyuwo mukuxe epiphi khata entthunaanyu,
ntomweererye okhala oovirikanyawaarya emaara emosa,moone
etthu eniiraneya.

Owo ti Ole ori mwa nyuwo, ti Waarya. Nto ole ori
molumwenkuni ori mw’epiphini. Tivo, Waarya ohooniherya
oxintta epiphi, ni mutthu ori mwa Kristu ni onsuwela wira
owo ooxintta itthu sa molumwenkuni. Amen. Iyo khasirina-
tho mikhoyi mwa nyuwo, nnakhala. Mootaphuwa. “Mweetteke
moWaaryani, ntoko Owo siryaawe moWaaryani, nto Ephome

ya Yesu Kristu enninikukuttha itampi sothene, ni nookhalana
opatthana mmosa ni mukhw’awe.” Eyo eri vo.
109 “Ole ori mwa nyuwo t’okhanle muulupalexa onvikana
ole ori molumwenkuni.” Vano, nyuwo mwaweha ottuli nto
munoona okhala oolamuliwa, nto nlelo muri molumwenkuni.
Masi nyuwomwakhala vasulu va yeeyo, vano Ole ori mwa nyuwo
ohoohoolelani vasulu va epiphi.

Ntoko ekhokowa, owo ori vasulu va epiphi ya marove. Owo
ori vasulu va epiphi ya maasi a marove. Owo ori mowaaryani,
ooniheryaka oreera oheliwe mwa yoowo ohinatthi okhuma
mmaroveni. Amen.
110 Vano miyo—miyo kinnoona ntoko muKristu onkhuwela. Ele
yaarimuhinammo yaMuluku,wopaceryani, yootthukula ephiro,
khuxintta. Yooxintta nikatamphe. Yooxintta marove. Yooxintta
maasi. Ooxintta sothene, ni aarimulipa-ooxintta, ni ohooniherya
oreera ni Ovuwa wa Muluku.
111 Ti siiso khula mulipa-oowaamini oniiraawe. Ti siiso Nowe
iiralyaawe. Ti siiso Lothi iiralyaawe. Ti siiso. Nkawehani
mmukattyamihoni aaryaawe-mo. Ti siiso Moise iiralyaawe. Ti
siiso Yoxuwa iiralyaawe. Ti siiso Daniyeli iiralyaawe. Eyo
t’inamuna Satrakhi, Mexaki yiiranse aya. Ti siiso Yohani
Mpatisa iiralyaawe; Zakariya, Elisapeeti. Ti siiso Simeyoni, ti
siiso Ana, khula mmosa a awo yiiranse aya. Awo yaahixinttasa
marove yaarukurenrye ni yaathukumanyeiye mwa yaawo.
Yaahikumiherya muru aya vasulu va etthu iyo, khwaarya Ovuwa
wa Muluku. Ti yeeyo muKristu eekeekhai oniiraawe.
112 Muupuwele, Yesu oomooniherya Owo moota
eniiriwaaya. Mahiku miloko mixexe oottehattehiwa, Owo
aahittehattehiwa onvikana khula mutthu otonko ottehattehiwa,
motteehattehiwani mwa Yesu Kristu. Nwehe. Owo oonooniha
moota eniiriwaaya.

Vano kinoomaliha, muhina mwa minuutu vakhani paahi.
113 Nkawehani. Owo oonooniha moota eniiriwaaya. Owo iirale
sayi? Ni Masu. Ti siiso Owo iiralyaawe, okhala wira Owo aari
Masu. Ni Yesu ohimmye wira, “Nyuwo mwakhala mwa Miyo,
nave Masu Aka mwa nyuwo,” muntthikela-tho Masu, Masu a
natiri. Masu a natiri t’avi wa khula muKristu? “Muulupalexa
ti Ole ori mwa nyuwo onvikana ole ori molumwenkuni.” Vano
kinxintta sayi? Nkihiyo miyo, masi Masu ari mwa miyo. Masu ti
Muluku. Vano miyo kinnixintta itthu sa molumwenkuni, okhala
wira ti Masu mwa miyo. “Nyuwo mwakhala mwa Miyo, Masu
Aka mwa nyuwo, vano nvekeleke paahi etthu entthunaanyu.”
Mutthikele mwiilipihaka mpakha vasulu. Munrwa mpakha
vasulu, voohihoverya. Munnona? Muhaana orwa vasulu.
114 Mahiku awe miloko mixexe oottehattehiwa, ni Masu a
Muluku Owo aahixintta. Kintthuna kihimye etthu va minuutu
vakhani paahi. Satana aahintuphela vaara vararu vaalupale

Yoowomottehattehiwanimmwe. Nwehe. Kweekwe enkhalamwa
tthaaru seiyo. Muhiliyale. Munnona? Owo aatuphenle vaara
vararu vaalupale, okhuma yoolipaxa mpakha ekhaanixa. Owo
aahiilipiha wira amuxintte Owo. Masi Owo aari Masu. Amen.
Owo aarumeenle exeeni? Mwaneene, Masu. Ituphelelo tthaaru
suulupale sa Satana wala ikhotto mwa Yoowo, masi Owo
aamurowenle ni Masu. Khula etuphelelo, Owo aawenrye oxintta
ni Masu. Nwehe ela vano, okhuma yoolipaxa mpakha ekhaani.
115 Yoopacerya sa ituphelelo sawe, wira arumeele owerya
Wawe wuulupale. Yeeyo, Owo aasuwelaawe wira Owo aari
Masu. Owo aanisuwela opuro Awe. Nyuwo munnaamini
wira Owo aanisuwela? “Miyo Mwaana a mutthu.” Owo
aanisuwela opuro Awe. Vano Satana aahirwa ni aatthuna
wira Owo arumeele owerya Wawe Yoowo, wira amulyihe Yoowo,
aatthunawira ailyiheMmansawe. Owo aahivoliwa etala. Mutthu
avoliwa etala, onniwerya wira khula etthu. Owo onimwiiya,
onoothepya, onooveka, onookopha, khula etthu. Munnona?
Owo otthuna olya iwo. Nto Satana aahirumeela etuphelo awe
yoopacerya yuulupale wa Yoowo, wira akuxe owerya Wawe Owo
aavahiwaawewira axinttane ni wira airumeele Mmansawe. Owo
khaairumeenle Mmansawe. Nnari. Owo aarumeenle mwa akina.
Ti yeeyo. Owo aarumeenle mwa akina, kahi Yoowo mwaneene.
Khayaari ya Yoowo. Nnakhala vo, Owo aamuwerya wira iirale.
Owo vekeekhai aamuwerya wira iirale.
116 Masi munnoona moota xetwani okhanlyaawe? Xetwani
ontthuna wira nyuwo mmwiiweleleke. Owo aaiwelenle paahi
etthu Atithi yaahimmye aya wira iire. Ti yeeyo.

Owo khwira, “Vano,” Satana khwira, “yoolempwa wira,
‘Owo onooruma Malaikha wira yookhapeleleni…’”
117 Owo khwira, “Ayo, masi yoolempwa-tho…”Munnona? Eyo
vo. Munnona? Owo aanisuwela Ole Owo aari-awe. Satana…

Muupuwelo ti wowiixeryaxa ovikana Ele elempwe.
Munnona? Ti muupuxeryo. Erimarima eri muhina Mwaya,
moone, ele tthiri ekhanle.
118 Onaamwi Owo aawerya wira iirale, Owo khiirale. Masi
Owo—Owo khatonko wiiwelela soohimya sa Satana.

Vano, va yookhala etthu yooreera. Munnona? Imaara sikina
Satana onoowerya wookuxani, ni muupuwelaka wira muniira
otthuna wa Muluku, ni onoowerya wooruuhelani etthu, nyuwo
munrowaanyu wootothiwa. Ayo, mulopwana. Vekeekhai owo
onniwerya.
119 Vano nrowe nikuxe, mwa nlikanyiho, ntoko axinn’ihu
athiyana. Awo t’oreera. Ni owo pooti woophiyererihani
nipuro, vaavo, munihiyaanyu maihi anyu wunnuwa, nyuwo
khamwaasuwenle yaakhala ooreera mwa nyuwo, nto,
naanaanoru, muniphiyerya woona ntoko ookupalihiwa vakhani,
wira mwa ooreerelaxa vakhani. Akina a nyuwo alopwana,

moosuwela entthunaaka ohimya. Munnona? Nto owo onoowerya
okuxa etthu ene yeeyo wootthokelelihani yeeyo nyuwo. Ti yeeyo.
Munnona. Muhaana oxintta eyo.

Muupuwele paahi, munimukhalela Muluku. Murina
etthunelo emosa, nto owo ti Yesu Kristu. Voohikhala yeeyo,
khekhanle etthu ekina entthuneya. Ti Yoowo. Nuumala, vaneili,
wa amusi anyu. Nuumala, vaneeraru, mmansinyu. Masi,
yoopacerya, wa Muluku; voottharana, wa amusi anyu; nto
voottharana, wa nyuwo. Nyuwo mwa aneeraru; eyo ti ekiseryo
ya ephiro. Mwiihele ookiserya; Owo aahiira.
120 Nkawehani etthu Owo aakhanlyawe wiiraka. Iirale,
“Kaamuwerya waaleela Atithi Aka, olavula ni Yaawo, Awo
naananoru yaamukirumihela makhuru muloko ni maili a
Malaikha.” Okathi, nimosa wa Yaawo naamuwerya opwexa
olumwenku. Khwira, “Omwene Aka waari olumwenku yoola,
vano atthu Aka yaanwana. Masi Omwene Aka ti wa Osulu.”
Eyo eri vo. Munnona? Owo aamuwerya wira iirale yeeyo,
masi khaairale. Munnona? Onaamwi, Owo aawerya wira. Owo
khaaiwelenle yoohimya ya Satana.
121 Vano, nyuwo moowiiwa atthu wira, “Vakhala—vakhala wira
munnaamini wira ookhala—ookhala mpenuxa a oMuluku…
Nyuwo mwakhala mpenuxa a oMuluku…Murowe mmurowele
mpenuxa anyu a oMuluku. Kookhalana mutthu va, onwereiwa.
Kaatthuna kimoone owo onvoniha.” Munnimoona xetwani
ene yoowo? Owo omphavela woohimeeryani. Owo oneererya
owiirihani omwiiwelela yoowo omuhiya Muluku. Masi
murumeyi ooloka, eekeekhai a Muluku onimwiiwa ni woona
etthu Atithi anihimyaya, toko. Munnona?
122 Ntoko mwanamwane Stadsklev, okathi niitthaniwaahu
nno. Nto Muhano Stadsklev khwira, “Munna Branham,
miyo koolikari okhuma wAlemaanya.” Waahikhala muttitthi
w’anakhotto a wAmerika, ni nimosa wa matteeke aya a
jaatu oolikana vapistani, naarowa okiroiha wAlemaanya ni
okittikiha, nihiku nenlo. Owo aari nakapela. Nto mwaana
aataleleiye, ookhwa. Nto mai ule mwaamukhaani anlaka, owo
khwira, “Nwiriyane!” Khwira, “Koosuwela. Miyo keemenle
vale khumoona muthiyan’ole onvarenle ttuutthu ole ookhwa
mmoononi mw’awe, aakhwiye voosiis’ule. Kaahimoona Munna
Branham orowa vaavale, omwiixatherya matata mwaan’ole
ookhwa, vano owo otthikela ekumi.” Khwira, “Ola mwan’aka,
Munna Branham.” Wira ohinatoko okhala okhwa mw’emusini
mwaya. Munnona? Nto mwaamukhaani ola aawereiwe voosiisu
khukhwa oxekuw’ole.

Ni othene aya yeemenle vale erukurenrye, ni ehimyaka
s’eprofeta ni itthu, “Mwaana onoorowa ovenya,” ni sothene siiso.
123 Miyo khwira, “Ahe, vaareera, Munna Stadsklev. Masi
mukihiye koone etthu Atithi anihimyaya.”

Miyo khurowa mutakhwani. Nto khuvekela. Vatthinke aka;
owo aahilikari vaara vaili wala vararu kihinatthi otthika
voosiisu aya. Hat’etthu.

Meetiku khwira, “Vaareera.” Khwira, “Yaari yeeyo,
mwakhalana waamini siiso, muhano, khaninrowa omuhiya
mwaana okhuma oxipiritaali. Nimmuhiya vaava aataleliwe.
Mukhale vaava ni yoowo. Ti yooreera.”

Munna Stadsklev khurowa omoona mukhulupale a
anakhotto. Awo khwira, “Vekeekhai. Hiyo ninoomuruuha
mmutteekeni, ni ninoomuhokoloxa.”
124 Ni naahikhala ntteeke, naalipelela, wira nikiroihe voosiisu
yoole ni okihokoloxa ohiyu ule, wAlemanha, oHeidelberg,
Alemaanya, wira ahihimuxiwe mwaan’ola. Miyo khwira,
“Vekeekhai, Muluku onniwerya wira, masi nrowe noone ole
okhanle otthuna Wawe.”
125 Vano miyo kikhuma, kivekela ohiyu wothene. Khuhiiraneya
etthu. Kitthika voosiisu aya; khuhiiraneya etthu. Nto
kivolowa okatthi. Okathi ene yoowo miyo kiweha, nto vale
waaphwanyaneyaWaarya iwe wiithomeiye vamukhora. Khwira,
“Muhihele ntata nanyu vo. Muhipwapwele eyo. Nlo ntata na
Muluku.”
126 Kihimya wira avahiwe telefooni, miyo khwira,
“Murokor’aka Stadsklev, munvithe mwan’inyu, nlo ntata
n’Apwiya, ti otthuna wa Muluku. Etthu yaamurowa
omukhumelela mwaan’owo ohoolo, nyuwo mmuhiye vaavo
Muluku onsuwelaawe wira t’oryaawe, nyuwo munoowerya
orowa wa yoowo vano, akhala, khamunrowa, mmmuhiye owo
siiso.”
127 Mulaleyi ule muulupale Luteraano wAlemanha khulepa
ewarakha khwira, “Moota onttittimihaaka, yeeyo, ya Munna
Branham olipelela etthunelo eyo yoowooneya saana ya Muluku,
owo ohinatthi ohimya etthu.”

Ti yeeyo. Nvarelele etthunelo ya Muluku. Voohicala etthu
akina anihimyaya, wala enakhale-ru exeeni, muhiiwelele
yoohimya ya Satana, nnakhala.
128 Satana ahimya wira, “Vano, opatiiso wa mmaasini,
nsina na ‘Tithi, Mwaana…’” Eyo, vakhala wira owo
hata onimooruuhelani, nyuwo muhiye siiso. Muluku
ohimmye enamuna ekina. Owo ahimya wira, “Nyuwo mwa
mulopwana ooreera murima, khamurina okhalaka…Nyuwo
mwa muthiyana ooreera murima, khamurina wiiraka…”
Muhivaanelane eyo. Masu yaahimyaka etthu yoovirikana, nyuwo
mukhale ni Masu voohicala wira exeenii. Eyo ti ethoonyeryo
Yesu oovanhe-aweni, nto vo ti vari otuphela iwo wuulupale,
moone, owo aamwiirenlyawe Yoowo.



30 NSU NOOLAVULIWA

129 Vano, otuphela waneili. Kinimwaakuva. Okathi onkhala
ntoko ovira waakuvaka saana. Nto otuphela woottharelana
wuulupale waari, owo aamwiirele awe, waari wira Owo
aittottope.

Ni moota eyo enaavaraaya arumeyi a Muluku, wiittottopa,
wooniherya ele mukhanlyanyu wiiraka. “Avuwihiwe Muluku!
Aleluya! Miyo ka nvuluxa! Miyo ka ela.” Munnona? Munnona?
130 “Welani va, vasulu v’empa m’olompa, mukilaathi va.”
Owo aahimuttehatteha wira iire. Vano, muupuwele, Owo
aahittehattehiwa wira iire, yaari yoolipa. Khwira, “Vano,
Nyuwo mwatthuna okhala etthu ohoolo w’atthu, mweemela
va vasulu v’empa ela m’olompa, mutuphe.” Munnona? “Miyo
kinimoovahani Yoolempwa emosa ya yeeyo, okhala wira
yoolempwa, ‘Owo onooruma Malaikha Awe wira yookhapelelni
Nyuwo, wira, inawu sanyu sihivulale mmalukuni. Owo
onimookaphulani.’” Wira amwiirihe Owo wiittottopa, wira
ooniherye okhulupale Awe.
131 Khaavo murumeyi eekeekhai a Muluku oniira eyo.
Mwaamoonaka mutthu wiittottopa, okumiha etthirima, ni
sothene siiso, muupuwele paahi, yookhala etthu evonyeiye vo.
Nnari. Muluku khontthuna eyo. Yesu ookhaliha ethoonyeryo.
Owo aamuwerya wira iirale. Vekeekhai Owo aamuwerya wira
iirale, masi Owo khiirale. Khaavo murumeyi a Muluku okhanle
oowiittottopa, mmansawe, ophavela okuxa owerya wa Muluku
ni wiisooniha vasulu va mutthu mukina.
132 Munnuupuwela wira Moise aahiira yeeyo? Munnuupuwela?
Muluku aahinvaha owerya wo wira etthu p’itthu owo
aatthunaawe; aahimukhaliha profeta. Owo aahirowa mpakha
Vamwala vale, ni khumana Mwala emaara yaneili. Iwo waari
woovirikanya otthuna wa Muluku.

Muluku iirale, “Mulavule ni Mwala owo. Muhitthikele-tho
omana. Munnitaphula sothene—sothene—ethoonyeryo yothene
va. Mwala onrowa omaniwa emaara emosa paahi.” Masi owo
aahimmye ohilipalipa wa Masu okathi owo iiralyawe siiso; Wira
khivaaphiyenrye. Ayo. Yaasiwa Masu. Mwala ole waari Masu.
Munnona?
133 Owo, emaara yoopacerya, aahimana Mwala nto maasi
khukhuma. Vano nto awo yaahivoliwa-tho ntthona. Owo khwira,
“Vano mutthike mulavule ni Mwala.” Owo waamaniwe emaara
emosa paahi. Munnona?

“Ohiphiyerya wa Masu,” Owo waari onamoona wa Moise.
“Masu khayaarina exariya; Owo aahaana omaniwa-tho.”
134 Tivo Moise aahirowa vale khumana Mwala siisaale, khwira,
“Mukhume!” Khuhikhuma, vano owo khumana-tho, khwira,
“Mukhume! Miyo kinnoorumani wira mukhume.” Vano maasi
khukhuma.

135 Muluku khwira, “Welani va.Murwe va. Nyuwomwiivuwinhe
mmansinyu. Nyuwo mukunxe owerya Waka; ohiya okivuwiha
Miyo, nyuwo mwiivuwihale mmansinyu. Vano khamunrowa
okela mmuttettheni. Nkawehani, moone moota enooneyaya;
masi, va, nyuwo munrowa okhuma vaava.” Oh, wulu!
Khonakhaleke mmosa ntoko Moise, moosuwela. Nnari, nnari.
136 Okathi orwiiyaawe wa Yesu ni wiittottopa iwo, owo khwira,
“Nwele vampani va moolompa mutuphe.”
137 Owo khwira, “Yoolempwa,” amen, “‘Muhaattehattehe
Apwiya Muluku anyu.’” Munnona? Owo aakumanne ni owo ni
Masu, mwa yeeyo, ni khula otuphela wuulupale.
138 Khaavo murumeyi eekeekhai otonko weererya wiittottopa
mmansawe, ni—ni owerya wa Muluku. Owo iira-ru, owo
mpweteiwa vaavo vo.
139 Otuphela waneeraru wuulupale, Satana aahivaha wira
onvahe omwene ola Yoowo. Owo aahiira. Satana iirale,
“Munnoona imwene iya sa molumwenkuni? Iya ti sawaka.
Miyo kiniiriha etthu p’itthu entthunaaka. Miyo kinimoovahani
Nyuwo.”

Masi, muupuwele, owo eererya omwiiriha Owo ovahererya
woohikhala mwiikimanyo. Owo iirale-ru, hiyo naampweteya.
Owo aamuwerya wira okunxe-ene omwene. Masi Owo aahaana
otthara e…Owo aahaana otthika. Owo aahittehattehiwa wira,
vano. Okhwa etthu yoolipa. Owo aahittehattehiwa wira athanle
otaphuwa Wawe ni akhale Mwene a elapo ya vathi, voohikhla
mwiikimanyo. Masi, Owo iirale-ru, atthu Awe yaamwiira
akhwiiye. Satana voosiveliwa aahimuhimeerya yeeyo Owo. Masi
Owo khwira, “Khumani va, Satana.” Owo khuhiira.
140 Owo aahirwa khuhaawa, ni khuthanla ephiro, yoolipa ni
yoorika. Owo aathanlale ephiro yo olupatthiwa. Owo aathanlale
ephiro ya okhwa.

Hiyo, voosiis’ula, ninnitthuna wira, othanla ephiro emosaru
yeeyo Owo aakunxe awe? Hiyo ninnitthuna okhwa? Ninnitthuna
wiivahererya wa Muluku, ohiya olumwenku wothene ni itthu,
wira nimurumeele Yoowo? Munnona?
141 Vano, Owo aahivonya wira. Aahilikanana o—omuhiyerya,
Satana aahilikanana, wa Yoowo. Masi Owo khiirale. Onamwi
Yesu aattehattehiwe, Owo oonixinttela. Owo—Owo oovilela
weereriwa wothene mwaha wa miyo ni mwaha wa nyuwo.
Munnona? Owo aaniweryawira okupanli vaavale vale.Masi Owo
aakuxenle-ni ephiro ekina? Wira hiyo niwerye orwa, okhala ni
Yoowo. Ni vakhala wira Owo ooliva ehisapo ntoko eyo, moota
xeeni naakhale ahu okhalaka oohixukhuru ohikupali? Okathi,
muupuwele, khiyaavo hat’etthu va, khula enamuna.
142 Mwakhala miyaakha emiya, munrowa omalela
sayi? Oomalamala, mwa muupuwelo ni akhili, othene

oowoonyokowasa, ni oowuuluvala ni oothukumelasa. Ti weiwo
onrowaanyu, ni ti siiso emmalelaaya. Murwe vano, muxintte
etthu iyo. Muniira sayi yeeyo? Ni Masu. Ele Masu anihimyaaya,
mwiireke yeeyo. Mweetteke oowiiyeviha. Mukhaleke ohoolo wa
Yesu.

143 Owo oovilela itthu sothene mwaha wa nyuwo ni miyo. Owo
ti ethoonyeryo ahu moota wo oxintta nloko nahu nootakhala,
ntoko Owo sixinttale awe nloko Nawe nootakhala.

144 Muupuwele, okathi Owo orwiiyaawe elapo ya vathi,
waahikhala ohaamini wunci-ene, wala ovikana khula
okathi. Eyo khiyaamuhaaxale Owo hata vakhani. Okathi
yaamwiitthanne aya Owo xetwani ohiya Muluku, okathi
atthu yaamwiitthanne aya sothene saakhanle wiiriwaka,
khiyaamuhaaxale Owo hata vakhani. Owo aarina etthunelo
emosa: “Owiiwelela Atithi. Otthara Masu.” Masu ti Muluku.
Owo aarina muupuwelo mmosa.

145 Hiyo imaara sikina ninnittehattehiwa wira nitthike. Anci-
ene a nyuwo, muheereriwa wira mutthikele muromolelo,
otthika ni otthikela okhala yeeyo, okhala wira olumwenku
wothene onnikoha, “Muromolelo xeeni muniiraanyu mpantta?
Ekereja xeeni mwiitakaihale anyu?” Hiyo ninnittehattehiwa
wira yeeyo; hiyo othene ninnittehattehiwa. Axinn’ihu athiyana
annittehattehiwa wira etthike, otthika ni wiitakaniha ni ikereja
kamosa-kamosa sikina, ni Asempeleya, wala ikereja sa Muluku,
wala emosa wa seiyo; nlelo okhala muPentekosite, ohiya maihi
anyu ometthiwa, ni owara ntoko khula enamuna entthunaanyu.
Munnona? Nyuwo munnittehattehiwa wira yeeyo, otthika ni
okhala oosuweliwa ni nloko nla nootakhala hiyo ninkhalanaahu.

Okathi, ela etampi yuulupalexa ya mahiku ahu. Eyo
etampi yuulupale eriyari y’atthu ahu, itthu sa molumwenkuni,
ntoko Bibilia sihimmye Lawoti-…ole waari Okathi wa
Lawotiseya. Owo ti wa molumwenkuni, “Thaaciri, khiyaavo
emmuthowa; khonsuwela wira khowanre etthu, oothoiwa,
ootakhaliwa, ni oohoona.” Eyo ti etampi ya nihiku nahu.
Mwaaiwaka Masu a Muluku okhuwelela epwapwelaka yeeyo,
vano muntthara ephiro ekina, munoopweteya osuweliwa ni
olumwenku. Munnittehattehiwa wira mutthike.

146 Koosuwela, nyuwo munnitthikela mukileelaka, koosuwela
wira munnihimya, “Okathi wothene.” Koosuwela wira
munnooceya mwaha wa miyo okhanyereryaka ohimya itthu
iya. Ni miyo kinnooceya owoonani mwiiraka siiso, nave, ti
yeeyo, kimphavela woolopolani mwaha wa etampi ela. Muniira,
“Xeeni okhanyreryaka ohimya yeeyo?” Weeso, muhiye wira.
Miyo kimphavela woopola ekumi anyu, ni Masu. Ni miyo,
kinnooceya. Tivo, mwiilakiherye. Ela etampii, ehiiriweke. Ayo,
mulopwana.

147 Naarowaka oxintta itthu iya. Hiyo ninniwehererya
ottehattehiwa ni seiyo, olumwenku. “Mwaaphentaka
olumwenku, itthu sa molumwenkuni, ophenta wa Muluku
khokhanle mwa nyuwo,” ohimmye ti Yesu.
148 Vano ninoomaliha, ni ninoohimya ela. Wookhala otthuveliwa
wa mulipa-ooxintta.
149 Mukitthuniherye koosomeleni etthu va. Mwaakhunle
aBibilia anyu. Nirowe ottuli Wiisuupulula, kapiitulu 3, kapiitulu
2. Nwehe va vano, itthu iya sothene sinihimyaaka, wa oxintta.
Vano nwehe paahi ni moone. Mwiiwehe mmansinyu muloolani
wa muroohoni, moone vakhala wira mooxintta.
150 Vano, mutthaka woopacerya, wa n—nlaikha na wEfeso,
kintthuna wira nwiriyane etthu Owo ohimmye awe. Ni
Wiisuupulula, kapiitulu 2, versiikulu 7. Ela ti ya okathi ole wa
ekereja, okathi Owo aahimeenrye awe sothene awo yiiralyaya,
“Yaaroohiya ophenta waya woopacerya.” Versiikulu 7:

Ole ori ni maaru oowiiwa, oiwe ele Erooho enleelaaya
ikereja; Wa yoowo (mutthu, kahi ekereja)…Ole onrowa
oxintta—oxintta Miyo kinoonvaha olya muhokorokho
wa mwiri wa ekumi, ori eriyari y’eparatiiso ya Muluku.
Munnona? Alipa-ooxintta wEfeso.

151 Vano, yoottharelana yaari Simirna. Vano, w’alipa-ooxintta
mwa yeeyo, hiyo niniiwa ela. Vano, versiikulu 11.

Wa ole—ole ori ni maaru, aiwe etthu Erooho
enleelaaya ikereja; Ole onrowa oxintta khonrowa
ophwanya okhwa waneili.
Munnona? Awo yaahixintta.

152 Vano, eyo, vano nkawehani Perkamu, nnimoona etthu
mulipa-ooxintta orinaawe, mwa yeela. Ninrowa osoma
versiikulu 17, ekereja ya Perkamu.

Ole ori ni maaru,…
Owo, owo ti mutthu, kahi nikhuru nothene. Mutthu mmosa,

owo ti Mwaakameliwa onkhuma, moone, Ekereja.
Ole ori ni maaru, oiwe etthu Erooho enleelaaya

ikereja; Ole onrowa oxintta Miyo kinoonvaha
olya emana yowiipithihiwa, ni kinoonvaha nluku
nootteela, ni vanlukuni nilempwe-vo nsina nsya, nenlo
nihisuweliwe ni mutthu ohikhanle yoowo onaakhela.
Eyo ti ya mulipa-ooxintta, a okathi wa ekereja.

153 Vano, yoottharelana ti Tiyatira. Nrowe nisuwele ele mulipa-
ooxintta aarinaawe nihiku nlo. Nrowe nikuxe versiikulu 26.

Ole onrowa oxintta, ni okhalela nthiti weettela miteko
saka mpakha wookiseryani, wa yoowo kinoonvaha
owerya wo weettiherya ilapo: (Ti yeeyo.)

Ni…onimweettiherya ni ekopo ya eyuuma; ni
onoopwexakasa ntoko mwaapu wa mulipa-oowuupa:
ntoko miyo kaakhenlyaaka w’Atithi aka.
Moone, “Ni Yoowo, veehiceni Vawe.” Kristu t’onrowa

weettiherya ilapo, ni ekopo ya eyuuma. Nto va eri Ekereja
enxintta, “Ekilaanthe-ene vale, ni Yoowo, wira epwexakase
ilapo ni ekopo ya eyuuma.”
154 Vano nrowe nirowe mpakha ekereja wa Sarti. Vano
eversiikulu 5 ya kapiitulu 3.

Ole onrowa oxintta, onoowarihiwa ikuwo sootteela;
nave miyo nkinrowa ottipiha nsina nawe muliivuruni
mw’ekumi, masi kinoohimya nsina nawe ohoolo
w’Atithi aka, ni malaikha oowaarya.
Eyo ti ya mulipa-ooxintta mwa Sarti.

155 Vano, nrowe nikuxe vano versiikulu 12. Vano, ela ti ya
ekereja ya—ya Filatelfia, versiikulu 12.

Ole onrowa oxintta miyo kinoomukhaliha nripu
mpaani mwa Muluku aka, ni khonrowa-tho okhuma-
mo: ni miyo kinoolepa nsina naka mwa yoowo, nsina
na Muluku aka, ni nsina na epooma ya Muluku aka,
ekhanle eYerusalemu esya, yeeyo enkhuruwa wirimu
wa…Muluku: ni miyo kinoolepa mwa yoowo nsina
naka nsya.

156 Nwehe etthu mulipa-ooxintta onlaiheriwaawe. Munnona?
Vano, vano Lawotiseya, owo okathi wookiserya wa ekereja.

Anoorowa okhala alipa-ooxintta amosa-amosa mmo. Nwehe
va. Awo, muupuwele, khula okathi wa ekereja, ele entthara
enoorithi sothene sikina sivahale-aya. Nwehe vasulu va. Vano,
va, owo p’ukathi awo aniiraaya yaakhenle owerya nno wothene,
masina ala masya, ni sothene silempwe, Owo olaihenryawe, ni
olya emana yoowiipithihiwa, ni sothene iyo. Nwehe okathi ula
wookiserya wa ekereja, Wisuupulula 3:21.

Ole onrowa oxintta onookilaathi ni miyo veehiceni
vaka, (amen), ntoko miyo kixinttale-aka, kikilaathi
vamosa n’Atithi aka veehiceni vaya.
Ole ori ni maaru, oiwe etthu Erooho enleelaaya

ikereja.
157 Wookhala otthuveliwa wa alipa-ooxintta. Mutthikele
mwiilipihaka, khokowa. Yakhala mwa nyuwo, muhiye epantte
aya marove n’itthu sothene sikina, nto mwiilipihe mpakha
vasulu. Ayo, mulopwana. “Okilaathi ni Miyo veehiceni Vaka.”
158 Moosuwela, emaara emosa, maama awe Yakopo ni
Yohani…Khaninrowa okhalana okathi wo osoma yeeyo.
Ame awe Yakopo ni Yohani yaahirwa khuvekela nipuro
nla. Moosuwela yeeyo? Munnuupuwela yeeyo? “Pwiya,

mmutthuniherye mwan’aka akilaathi epantte emosa, ni
mwan’aka mukina akilaathi ekina.” Yookhala yootthuna ya
maama wa mwan’awe.

Masi nwehe. Masi, “Nipuro nlo,” Yesu ohimmye wira,
“nirootthommwa.” Opuro ola khuwaakhanle okathi ole.
Mwaha wa xeeni? Nwehe. “Anrowa ovahiwa ale nri nawaya.”
Exeeni? Ole onrowa okilaathi moono woolopwana, ni mukina
oomukhuveelaxa Yoowo, nlelo aari mulipa-ooxintta. Munnona?
Nlelo yaari…Owo iirale, “Miyo—miyo nkinvaha ela. Nkinwerya
ovaha ela, masi enrowa ovahiwa nuumala orwa weehereriwa.”
Amen. Munnona? “Nkinwerya ovaha ela. Masi nuumala
orwa weehereriwa, awo anookilaathi moono woolopwana ni
woothiyana. Yookhala epyo yootthommwa enlipelela yeeyo iwe.
Eyo anrowa ovahiwa ale alaiheriwe. Enrowa ovahiwa weiwe,
masi weehereriwa nlelo khonarwe; eyo, owo khonatthi oxintta
nlelo.” Munnona?
159 Mutthu aarowa okuxa opuro ola epantte emosa, ni mukina
okuxa epantte ekina, vakhiviru ni Yoowo Momweneni, nlelo
khiyaavahiwe, moone, khuwaakhanle oxintta. Weehereriwa
khuwaaruule nlelo. “Onimoorwa ohoolo.”

“Hiyo namuhaawelaru Kristu ni Masu Awe, hiyo nnooruma
ni Yoowo, okhala wira Owo ti Masu.” Muupuwele, “Hiyo
namuhaawelaru Owo ni Masu Awe, hiyo nnooruma ni Yoowo,
Mmasuni mwAwe.”
160 Nwehe. Owo, Ethoonyeryo ahu, ooxintta, vano nto
oowela, Owo nuumala oxintta okhwa, omooroni, eretta,
mahiye. Sothene, Owo ooxintta. “Nuumala Owo oowela, ni
ohaakuxa ootthukweliwa, ohaavaha atthu soovaha.” Iwo
waari Waataana Wa Khalayi, ni masantu a Waataana wa
Khalayi yaaxinttale. Awo yaamuwehererya Mutthu yoowo, ni
yaahikhwa Eyo ehinatthi ophiya iwe. Masi Mutth’ula varwiiye-
awe, “Eyo khiyaakhoottihenrye ale yaarupa.” Amen. Khiyaavo
enamuna yo opweteiwa, khula enamuna. Okhala wala okhwa,
envirikana exeeni? “Khenrowa okhoottiherya.” Munnona? Awo
yaahiphavela eyo.
161 Hata Yobi ottuli wu, owo aahiwehererya eyo. Owo
iirale, “Miyo koosuwela wira Nvuluxa aka ookhala, nto
mahiku ookiserya Owo onoovenya elapo ya vathi.” Aahikhala
mulopwana mmosa naxariya, mulopwana ooloka voomalela.
Owo aahivaha mukuttho. Owo aahiira sothene Muluku
aamuhimenryaawe wira aire. Owo iirale ni nlemeliho ni
nttittimiho. Owo aari profeta. Vano nto Satana khurwa, wira
omuttehattehe. (Siiso ntoko owo onrwaawe woottehattehani.)
Owo iirale exeeni? Owo aahikhala oolipa vale.

Amwaar’awe hata yaahikhuma, khwira, “Muhininveehelani
Muluku mukhwa? Munooneya okhala ootakhaliwa mukilaanthe
vo.”

162 Owo khwira, “Nyuwo munlavula ntoko muthiyana
oovahuwa.” Vano, owo khonahimyeke wira awo yaari mulolo,
masi awo yaalavula ntoko mmosa. Munnona? Khwira, “Nyuwo
munlavula ntoko muthiyana oovahuwa.” Khwira, “Apwiya
ti yaakivanhe, vano Apwiya t’akunxe; nittottopeliwe Nsina
n’Apwiya.” Owo aahixintta.
163 Owo aahixintta soohimya s’anamwaattamanani. Owo
aahixintta iye mamempuru othene a mukereja, Pilitaati
ni othene aya, yaahimmye aya. Owo aahimuxintta pixipu
ni etthu aahimmye awe. Owo aahimuxintta karteyaale ni
etthu aahimmye awe. Owo aahixintta muromolelo, etthu awo
yaahimmye aya. Ni owo aahikhala ni okhalihiwa naxariya
wa Masu. Amen. Nnya, saatthuneiye sothene aarinaawe, hata
an’awe. Owo aasuna ithuku ni nipattuusa na nivali, okilaanthe-
ene vaavo, ni nnakhala vo owo aahixintta. Ni okathi wo
oottehattehiwa wuulupale vookiserya omanle aya, vano meeku
yaahimwareya.
164 Owo aahiweha khula etthu yootthokeleleya. Owo khwira,
“Wookhala nroromelo wa mwiri wakhwa vale; onnikhala-tho
mukumi. Epyo yamorela mutthayani, enimuntta; ennikhala-
tho ekumi. Masi mutthu onimummaathi khuvahererya erooho;
oomalamala. Vano an’awe animoorwa, an’awe alopwana, wira
emuttittimihe ni envuwihe yoowo; owo khonsuwela. Owo
khonvenya-tho. Oh, nkanweheni vale. Mulattu ene xeeni?
Miyo ka epyo, nave. Miyo ka etthu, erina epyo, ni kinoorowa
vatthayani. Nkinrowa owerya ovenya-tho. Kinrowa wummaathi
vaavale. Oh, mukiipihihe mukhapurini, mukittukuttherye
nipuro na siiri mpakha oviruwa Wanyu omale. Mukihelele
okathi ni mukilamule. Maluku yaakutthaka, maasi annikuttha
maluku.” Oh, owo aanitthikela, ahimyaka itthu iya sothene.
Owo aaniwerya woona ithoonyeryo sothene iwe, ele yaakhanle.
Oh, owo khaawerya osuwela saana tu.
165 Vano, Munna Rogers muthiyana, munnuupuwela okathi
waalaleiye aka yeeyo woovithiwani wa Busty. Munnona?
166 Moota, wira, “Owo aamukuttha nluku,” moota itthu
iya. “Oh, O kaanitthuna Nyuwo, mukiipithihe mmahiye,
ni mukikhalihe nipuro noowiipitheya.” Owo aahitthikela
ailipihaka. Owo khwira, “Kaanitthuna kaasuwenle.
Kaanitthuna kaasuwenle otthu onrowaaka, wa Mutthu aawerya
ohela matata Awe mwa miyo, mutthu natampi, ni Muluku
oowaarya, ni olavula ni Yoowo mwaha wa miyo.” Oh, wulu!
“Owo ori Weiwe. Koosuwela wira Owo ori Weiwe. Ookhala
Mutthu Iwe onwerya wira yeeyo. Ookhala Mutthu nipuro nlo.
Kimphwanye vayi Mutthu uwo? Kimphwanye vayi? Kinoomana
mukhora Awe kilavule ni Yoowo. Vaakhanle paahi wira Mutthu
aamuwerya ohela ntata Nawe mwa miyo, ni mwa Muluku, ni—
ni okihelela muthato miyo, kilavule! Vaakhanle paahi wira
kaaniwerya omphwanya Mutthu ene yoowo! Oh, Owo ori vayi?”

167 Owo aahiphavela mukereja mwawe. Owo aahiphavela
mmutthenkesoni mwawe. Khuhiwerya omphwanya Mutthu ene.
168 Nto naanaanoru, meeku yaahimwareya, nto owo khumoona
Mutthu yoowo arwaaka. Oh! Murim’awe waahitupha mwaha
wo otthapa. Vano etthu khwiiraneya. “Koosuwela wira Nvuluxa
aka ookhala. Ookhala Mutthu ene owo.” Amen. Nlelo ookhala
Mutthu ene yoowo. “Koosuwela wira Nvuluxa aka ookhala.
Ni hata axiitthu epwetexaka erutthu ila, nlelo mw’erutthuni
mwaka kinoomoonaMuluku, Yoowo kinrowaaka omoona yoomi.
Owo onoovenya mulaponi nihiku nookiserya.”
169 Voosiis’ule wa Paasikha, okathi Owo ohihimunwe awe
iwe, ni erutthu ya Yobi yoohivikana ekhwiyeri ya ettuurwa,
owo aamulipelela. Owo aari Nikhuru nle noothanliwa. Owo
oohihimuwa mmahiye khukela mmuttettheni, ni Abrahamu,
Isakhi, Yakope, Yobi. Oh, wulu! Amen. Okhala wira, awo
yaanimphavela Mutthu ene yoowo.
170 “Ni w’ale aninwehererya Kristu emaara yaneili,” anwerya
oxintta itthu sa olumwenku ula, ni mahala Awe, ankela mwa
Yoowo, ni antthuka maitho wa khula etthu ekina woohikhala
Yoowo ni Masu Awe, “Owo onookhumelela emaara yaneili
Movuwani.”

“Okhala wira nlope na Muluku ninrowa oruma, ale akhwiye
mwa Kristu anoohihimuwa; ale ari akumi ni anrowa okhala
anoorukunxiwa, okathi vakhani, waaphila wa niitho, okuxiwa
vamosa, wira yakumane ni Yoowo osulu.”
171 Hata kikhalaka ekhwiyeri y’ettuurwa, wala sintoko
kinookhala mukumi Owo aarwaaka, eyo khenkicala miyo.
Amen. Khencala, okhala wira miyo koovara yoowoona. Ekuwo
yookumihiwa, ni kimmoona Yoowo. Mmosa aawenrye weemela,
khuhela ntata Nawe mwa miyo, mutthu natampi, ni mwa
Muluku oowaarya. Ni Owo ti ettipiheryo aka. Owo ti Masu
kineemereryaaka. “Wopaceryani naari Nsu.” Owo ti Masu
yaawo, ni Owo onnikhala voopuroni vaka, Iwe. Amen. Ni
kinookhuwela, kaakhalanaka-ru ephumu, “Owo ti Ohihimuwa
waka ni Ekumi aka.” Ni itthaya sothene sikina mithaaka
sinkomowa. Itthaya sothene sikina mithaaka sinkomowa.
172 Siiso Owo aakuxale awe ale yaalipelela yeeyo, siiso
Owo onoomurweela khula santu a Waataana Wa Naanaano
omuxinttale khula namuulumela a muromolelo, ole oxinttale
itampi sothene soosuweliwa sa nihiku nla, sa okathi ula
onkhalaahu vano, ntoko Owo siiralyaawe wakathi sothene
sikina sa ekereja, ale yaaxinttale okathi owo wa ekereja. Ale
anrowa oxintta exeeni? “‘Miyo ka thaaciri. Khiyaavo enkithowa.
Kookhalana…Oh, miyo ka sothene iya ni sothene iya. Ni Miyo
ka Mwaakameliwa. Miyo ka ela. Khiyaavo enkithowa.’ Nave
khamunsuwela wira khinwanre etthu, oohoona.”

173 Munnoona okathi owo wo woototha kihimmye aka? Kahi
ntoko ale yaahitiwe muru, ottuli wu, wira yaakhele nluku
nootteela; kahi ale akhwiye vathi va okhwela waamini, ni
opahiwa mmapottoni, ni itthu siiso; yaawo aphwannye ekhara.
Masi ola okathi wo woototha vano, anuupuwela wira awo ti
sothene. “Ahe, miyo ka mempuru a ekereja. Ka mulopwana
ooreera murima. Miyo ka muthiyana ooreera murima. Kinniira
ela. Nkirina wiiraka Ela.”
174 “Masi ole onrowa oxintta,” ole onxintta itthu iyo sothene
sa molumwenkuni okathi ula, awo anrowa wira exeeni?
Othene anrowa okilaathi ni Yoowo veehiceni Vawe; anoorowa
Mookuxiwani okathi Owo onrwaawe. Oh, wulu! Kinrowa
ovelavelela-ni, nto? Exeeni naakhanle ahu ocalaka etthu
olumwenku onihimyaaya? Exeeni naakhanle ahu ocalaka etthu
mutthu mukina onihimyaawe? Erooho Yoowaarya yuulupale
eri eriyari ahu. Nripu Nawe na Mooro ninninihoolela ni
ninnineettiherya. Masu Awe annilipiheriwa ohoolo wahu.
Ophenta Wawe ori mmurimani mwahu. Olumwenku ori ottuli.
Hiyo noovira mookhwaani khuphwanya Ekumi. Olumwenku
onuupuwela wira mwa mulolo.

Masi Yesu ohaana okuxa mwiikimanyo ola
meekhaawe,

Nto olumwenku wothene onarowa
wootaphuwa?

Wookhala mwiikimanyo wa atthu othene,
Ni wookhala mwiikimanyo wa miyo.

175 Miyaakha miloko miraru ni miraru vapuwani, ni
mwiikimanyo ola wooreerihiwa kinookuxa mpakha okhwa
okitaphula.
176 Hata axinn’aka ekikathanyaka, ehimyaka khula etthu
antthunaya, ekithanyeke. Masi mwa Masu ala miyo
kinimweemela, nto Yaala paahi.

Mwiikimanyo ola wooreerihiwa miyo
kinookuxa,

Mpakha okhwa okitaphula,
Vano nto kinoorowa Owaani, Mookuxiwani,
wira kaware ekhara.

177 Ti yeeyo hiyo othene entthunaahu, kahi siiso? Ti yeeyo hiyo
entthunaahu. Eyo ti yawihu—owo ti nroromelo ahu ni oxonttela.
Khasivo miyuupuwelo sikina hiyo nrinaahu, woohikhala ole
mwa Yesu Kristu. Nto mwa exariya Awe paahi, hiyo ninnilipa,
ni exariya Awe Mmasuni mwAwe. “Nto Nsu naahiipaka erutthu
khukhala ni hiyo.” Ni Masu nlelo anniilipiherya Mmansaya.
178 Oxintta sayi? Mwaha wo okupali Masu, natiri, mwa
wiiyeviha, neettaka voowiiyeviha.

Mwiikimanyo ola wooreerihiwa miyo
kinookuxa,

Mpakha okhwa okitaphula,
Nuumala kinoorowa Owaani, kaware ekhara.

179 Okhala wira, “Nlope nlo naruma-ru!” Pooti okivitha
mphareya, masi Nlope ninookivenxa. Ekeekhai. Kinoorowa
Owaani, nihiku nimosa. Amen. Mpakha okathi yoowo,
kinootthikela kiwanaka, amen, kikuxaka mwiikimanyo ola;
kikhalihaka maitho aka kahi mw’atthuni, masi oKalvario iwe,
maana Owo t’ari ethoonyeryo aka. Owo ohooniherya moota wo
wira. Ni ethoonyeryo Awe, hiyo ninootthara ni osiveliwa, nihiku
ti nihiku.

Miyo kimmutthara Yesu khula nivalo na
ephiro.

Miyo kimmutthara Yesu khula nivalo na
ephiro.

180 Nyuwo khenoosivelani yeeyo? Oh, moota kintthokelelaaka
yeeyo, omutthara Yoowo, nihiku ti nihiku, khula nivalo na
ephiro.

Nivekele.
181 Pwiya Yesu, ewoora emosa ni minuutu muloko ni mithanu
vano, keemenle va, kiphavelaka okuxa Masu Anyu ni
waataphulela atthu moota wo oxintta. Nyuwo moonileela moota
eniiriwaaya. Nyuwo khamunileenle paahi, masi muhooniha
moota yiiriwaaya. Nyuwo moonihoolela. Nyuwo moonooniha
moota wo wira: waakhela Masu mwa hiyo, ni ovarelela Masu
yaawo voolipa, “Yoolempwa,” mwa khula ottehattehiwa; masi
nikhalaka oowiiyeviha, neettaka voowiiyeviha. Nto ninooxintta,
mwaha wa Nyuwo, mwaha wo owerya Wanyu omuxinttale
nwanani ahu. Nto etthu emosa paahi erinaahu wira ti—ti weetta
wowiiyeviha paahi ni waamini, naaminiki Yeeyo, ni nipawe
nahu no wiisuwanyeiha wa Erooho Yoowaarya, nto Satana
ohaana osusa.
182 Aakhala maleeso apwehiwe va. Awo anaathoonyerya atthu
anwereiwa. Awo aathoiwa, Pwiya. Ni annisoma Masu ala
oohivonya vaavo yaakuxiwaya v’erutthuni va Paulo Oowaarya
maleeso ni ikuwo. Yaanipweheriwa aretta. Irooho sootakhala
saanaakhuma, ni miiriirya suulupale saanipakiwa. Vano, Nyuwo
mwa Pwiya Yesu mmosaru olelo.
183 Paulo oolaleya Masu ala, ni oolepa Masu ala, Masu
mamosaru hiyo niniilipihaahu otthara. Okhala wira, owo
aakunxe Waataana Wa Khalayi khukhaliha ettharelo, ni
khooniherya wira yaari ethoonyeryo, wira sothene sa Waataana
Wa Khalayi yaari ethoonyeryo yoolikana ya sa Naanaano. O
Pwiya, hiyo nitthare ethoonyeryo yeeyo.
184 Hiyo ninnimoona Pwiy’ahu, etthu Owo iiralyaawe. Ni
ninnisuwela wira, masantu ale a Waataana Wa Khalayi,
voosiis’ula, ninnisuwela wira awo aarowasa. Okathi Yesu
ohihimunwe awe, awo aronwe ni Yoowo. Nto, Pwiya, hiyo

ninnaamini wira ninoorowa Owo arumiha-ru Nlope. Hiyo
ninnaamini iyo, wira Mwaakameliwa onoorowa Nihiku nenlo
ni onimwiitakaniha ni ni—nikhuru n’aHeperi na Yeeyo,
nto, vamosa, ninookhala Niira n’Othelana Movuwani. Awo
anoolipelela.

Hiyo ninnivekela vano wira omoriwa Wanyu ikharari ni
mahala sikhale mwa hiyo. Alipa-ooxintta, Pwiya, ooxintta,
hiyo ninnitthuna okhala. Munikhalihe ooxintta. Pwiya Yesu,
Nyuwo mooxintta olumwenku. Vano kinvekela wira Nyuwo
mmutthuniherye khula mutthu va, voosiis’ula arule etampi
yothene, arule miritti sinnirukurerya vookhweya-vo, wira
nitthimakele ni ovilela muteko oheliwe ohoolo wahu.
185 Paulo oohimya ela, Tith’ihu a Wirimu, mmwe Muliivuruni
mwa aHeperi, wira, “Nihaana ohiya miritti sothene,” ekapiitulu
12, owo olavunlyawe yeela, vaamanlyawe wooniherya ni
ethoonyeryo, ottuli wu: ale yaakelenle ohoolo; ale yahaakelenle
ohoolo; ale yaatthanre vookuttihiwa; ale yaatthanre ekelelaka
ohoolo; ale yaahanle ottuli. Sothene, owo aahooniherya
ithoonyeryo. Vano owo khurukunuwa khwira, “Nrowe nihiye
miritti sothene, khula etthu yaamukhaani ennirukurerya, wira
nitthimakele ni ovilela muteko oheliwe ohoolo wahu; ninwehaka
Yoowo, Mwaneene ni Namamaliherya Waamini wahu, Yoowo
onivanhe ethoonyeryo.” Hiyo ninniira eyo voosiis’ula, Tithi.
186 Vano, ni miru sahu sowuurama, vano muthokose
oratteenexa, oratteenexa, saana. Vano, nto, mukhale naxariya
voowiixerya. Paahi e—entthuneya paahi…Ti yeeyo tu
entthuneya: othokosa wanyu ni exariya anyu. Mukhale
ookasoopa saana muthokosaka vano. “Mukithokose, Pwiya.
Mukeehererye. Yookhala yootakhala mwa miyo? Yaakhanle-ene,
Pwiya, mukitthuniherye kihiye, vaava va naanaano va. Nipuro
nla, kuuramme aka, altaari Anyu. Miyo kinoohiya, vaava
naanaano va, ni kinoonyakela vasulu. Kaarowaka, enrowa
ohala vaava. Owerya w’Ephome Anyu onoopaha. Kintthuna
kikhale mulipa-ooxintta. Kookhalana etthu enikihaaxa,
Pwiya. Kintthuna kixintte, voosiis’ula. Miyo kinniwerya, ni
Nyuwo. Miyo kooleeliwa eyo, ni Masu Anyu. Miyo kinnihiya
eyo naanaano va, Pwiya, ni kinnihela manawu aka vasulu.
Kikhumaka emp’ela voosiisu ula, kinrowa, kisuwelaka wira
yooheliwa mu—mutankini mwa maasi ootteeliha a Muluku.
Khenrowa-tho wuupuweliwa. Vano kinoohimya ni kinvekela
omoreliwa ikharari.”
187 Ni miru sahu sowuurama, maitho ahu oophunyiwa; mirima
sahu suupuwelaka, owo mukhora wa munepa, moosuwela.
Yookhala etthu muntthunaanyu ohiya voosiis’ula, etthu
muntthunaanyu oxintta? Ni nyuwo munniilipiha vanci-ene,
masi, voosiis’ula, munoorowa ohiya wiilipiha. Nyuwo munrowa
okupali paahi etthu Owo iiralyaawe. Kintthuna wira nvenxe

ntata paahi, mwiire, “Pwiya, kintthuna kixintte. Etthu khata
enikihaaxa.”
188 Pwiya Yesu, Nyuwo munnoona matata awo. Vano, ntoko
murumeyi Anyu, keemenle eriyari ya akumi ni ookhwa, miyo
kinnipwapwela sothene sinaahaaxa atthu ala ni yoomi. Ni
kinvekela mwa Nsina na Yesu Kristu, wira niwerye ohiya
valtaari vaMuluku va, ni nikhume voosiis’ula, ootaphuwa, ntoko
alipa-ooxintta.
189 Axinn’ihu athiyana yiira ehaakhenle mahala khalayi,
evaheriwe naanaano va, Pwiya. Axinn’ihu alopwana yiira
ehaakhenle mahala, evaheriwe naanaano va. Ni ekhale, mwa
wiiyeviha, mai ni aana awe, ohiya okhala oowiisoona. Owo
onnisuwela wira ori…Owo mulaleyi w’axinamwane awo.
Ekumi awe ti ethoonyeryo. Tiithi ti ethoonyeryo ya maama,
okhala wira owo ti muru wa vatthokoni. Maama oneererya
omuhoolela; awo khankhalakhala yiiraka-tho. Vakhala wira
awo anaarumeela ntoko etapete, kheniiraneya-tho. Awo
ti mukhaliheri. Munivahe, Pwiya. Wira itthu iya sothene
sinnikhoottiherya, Pwiya, sikumihiwe.
190 Hiyo—hiyo ninniivahererya mmansihu, Tithi, wa okathi wa
ekumi onnihaleela ohoolo, nisuwelaka ela, wira nihaana ophiya
woomalelani waya, ni voohilekela. Tivo, voosiis’ula, ninkuxa
okathi ula, nuumala Mutthak’ola. Ninnikuxa okathi, Pwiya,
wira nirwe, okhala wira ninnilattuliwa orwa. “Muhele ovela-
vela wanyu mwa Yoowo, okhala wira Owo onnookhapelelani.”
Koosuwela wira Nyuwomunnicaliwa, Pwiya. Nyuwomoocaliwa
voophiyerya mpakha onikhwela. Ni vekeekhai ninoowerya
ocaliwa voophiyerya wira nirwe ni okupali etthu Nyuwo
mukhwenle anyu.
191 Munireerihe, Pwiya. Munuuluule ni osariha wa Erooho
Yoowaarya. Erooho Yoowaarya erume mmurimani mwahu,
vaalupalexa, wira neetteke, niliyalaka itthu sivinre, soonanara
ni marove naatonko ahu okhala-mo. Nnimwiilipiha mpakha
mukaano wo wiihaniwa wuulupale, vaavo Mithuko sahu
sikhanle aya waaryaxaka mwa osivela ni wiiyeviha, mpakha
khula onvira okhanle awe wiiraka, “Ookhala muKristu onkhala
vantumuxani vale. Mutth’uwo, muthiyan’ole, mulopwan’ole,
nluwa n’ekeekhai nowiivahererya na Muluku. Awo t’osivela
ni ooreera murima, kweekwe oophenta ni oosivela, ni
oowiiwananeya.” Munivahe, Tithi. Munitthuniherye nikhale
oolukiwa, wira elapo evoliweke ntthona; munivahe, Tithi; ni
oxintta itthu sa olumwenku ola, ni soovela-vela sa makhalelo
ala. Mwa Nsina na Yesu Kristu. Amen.

Kinoowerya…

Vano nrowe nivenxe ntata paahi.

…Moopoli…

Aihanaka exeeni? “Nwele, mukhume mmaroveni.” Ekumi
ya osulu; Etthu eri mwa nyuwo, ensukhuma siiso. Exeeni iyo?
Ti Yoowo. Vathi mmaroveni, maluwa makhaani; mookhalana
Ekumi muhina mmo, enoosukhumani. Ti yeeyo eniwiihanani,
“Mukhume, vamaroveni.”

“…kinootthara, kinootthara…”
192 Vano, nyuwo munihimya vaxariya? Vano mphunye maitho
anyu.

Vatthu Owo onikeettiheryawe miyo
kinootthara,

Vano mwiivahererye. Muhimyeke vaxariya, vano.
Vatthu Owo onikeettiheryawe miyo
kinootthara,

Vatthu Owo onikeettiheryawe miyo
kinootthara,

Miyo kinoorowa ni Yoowo, ni Yoowo, mpakha
wookiseryani.

Vatthu Owo onikeettiheryawe…
Voomaaleleya vano. Muupuwele, mwiivahererye vaavo.

…Owo onikeettiheryawe…
“Kimpweha vaava, Pwiya. Kinoorowa woottharani, okhuma

vano mpakha ohoolo. Kinnikupali Yeeyo. Kinnaamini.”
Vatthu Owo onikettiheryawe…

Muupuwele, makhalelo anyu anookhalela onamoona
vancipale ovikana eyano anyu. Makhalelo anyu anoowooniherya
atthu ovikana enihimyanyu.

Orowa ni Yoowo, ni Yoowo, (Vayi…Vayi?)
mpakha wookiseryani.

193 Mwiivahererye paahi, voowiixerya, vaxariya-vo, murima
wothene. Ankhi ula waari okathi wookiserya mwaarowaanyu
otthuniheriwa ovekela? Vaamuweryaneya okhala. Kinroromela
wira kuhiyo. Pooti okhala. Nto, mukupali vano, mukupali saana,
mukupali saana. Muupuwele, mukhora onoowaleya, nihiku nlo,
vano sothene sinoomala. “Nvekele, munimwaakhela.”
194 Muupuwele paahi ovuwa wothene Owo oovanhaweni, itthu
sothene Owo iiralyaawe. “Miyo kinnaamini, Pwiya. Kinnaamini.
Kinnaamini wira Nyuwo mwa mulipa-ooxintta aka. Miyo
kineetta ni Nyuwo paahi, Pwiya. Kintthuna kikhale vakhiviru
ni Nyuwo, wira vaavo Nyuwo varyaanyu, kintthuna kikhale
vaavo.”
195 Ni muupuwele, Nyuwo moonileela, Tithi, wira, “Hiyo
naarowa okhala n’Apwiya voohimala, nakuxiwa-ru.” Hiyo nrina
paahi e—eyoonelo ya Yoowo vano, okathi Owo oneettaawe ni
hiyo vano. Masi iwo hiyo…Etthu xeeni yuulupale, osuwela
paahi wira Owo ori eriyari ahu—eriyari ahu! Enrowa okhala

sayi okathi onrowaahu okhala ni Yoowo mahiku othene?
Hiyo khaninreere ophenta miteko sahu: ninoowerya okhuma
weettakasa; ninoowerya orowa othuma itthu; ninoowerya
orowa oxaya, omesa, wala khula etthu khino niniiraahu
y’opuha. Masi, oh, yaahuliwaka ekereja, nintthuna nikumane
n’Apwiya ahu. Eyo ti yuulupalexa wa itthu sothene. Vano,
wuupuwela, Owo oonilaiherya. “Ni mahiku othene okhala
n’Apwiya. Ninookilaathi ni Yaawo veehiceni Vaya, ni okhala ni
Yaawomahiku othene.” OMuluku, hiyo vowiiyeviha, ni—ni miru
sahu sowuurama, hiyo ninnikupali iyo, Pwiya, mwa Nsina na
Yesu Kristu.
196 Munnoona paahi wira munoowerya ohiya, vano, sothene,
miritti sothene? Munoowerya okelela ohoolo, ovira vasulu va
yeeyo vano? Vaari siio, nvenxe ntata, mwiire, “Ni mahala a
Muluku miyo kinnivahererya ottehattehiwa nno. Nkinrowa-tho
owana, hata vakhani. Kinrowa ovarelela ntata Nawe paahi,
kipacerye weetta.”

“Miyo koowana, Munna Branham. Kihiilipiha wira kihiye
onvura sikaro. Miyo—miyo koophavela ohiya maihi aka
wunnuwa. Kihiilipiha wira kiire ela. Miyo kihiira…Miyo
kihiilipiha, voolipaxa, Munna Branham. Nkinwerya tu wira.”

Muheererye-tho. Nvarele ntata Nawe paahi, mwiire, “Tithi,
Nyuwo muhele ntata naka mmoononi.” Munnona? “Kinrowa
owunnyani ntata naka paahi. Miyo kinrowa weetta, Pwiya,
koowehakani Nyuwo.” Enimwiiraneya. Owo onimoowarihani
ntoko muKristu eekeekhai. Nyuwo munookhala muKristu
eekeekhai.
197 Mpakha owoonani, olelo ohiyu, Muluku oophenteni ni
okhale ni nyuwo. Nyuwomwa an’aka a Ehapari yooreera. Nyuwo
mwa yoothuma.

Vano kinoovahani-tho pastore anyu, wira alaxerye, Munna
Neville…?… 

Olopola mwaha wa ihaakhi sa mwaneene

Ihaakhi sothene sinnaakiheriwa. Eliivuru ila pooti otthittiwa owaani
wira mutthu arumeele wala okaiwa, voohilinvwa etthu, ntoko
ekaruma y’olaleerya Ehapari yooreera ya Yesu Kristu. Eliivuru ila
ehitumihiweke, otthittiwa eyaattelo yuulupale, oheliwa muwepisaiti,
oheliwa moothukumanyiwa wira ekuxiwe­tho, otaphuleliwa ni
mattaava makina, wala orumeeliwa wira ophwanyiwe musurukhu
vahikhanle n’utthuniheriwa woolempwa ni Voice Of God Recordings®.
Mwaaphavelaka wiiwa­tho wala ikaruma sikina sikhanle, xontte
mulavule ni:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


